
БИЛІК ЕЛБАСЫ

ӨРКЕН

Өмір сүріп жатқан қоғамымыздың 
кемшін тұстары болар, бірақ күн көре 
алмайтын жағдайда емеспіз. Бала
ларды қылмысқа итермелейтіндей 
заман жоқ. Қай қоғамды алсақ та, 
жетіспеушілік болады. Байбалам сала 
бергеннен ештеңе өнбейді. Әр адам, 
әр отбасы еңбек етуі тиіс. 

Ертеректе біз киген киімді қазіргі 
балалар кимейді, тұтынған заты, 
оқитын мектебі біздікінен әлдеқайда 
озық. Ойыншықтардың неше түрі бар: 
жүреді, сөйлейді, ән айтады. Бұрын  
велосипед болатын, қазір мопед, 
машинаның түр-түрі бар. Қайсыбірін 
айтайын ілгерілеушілік, даму, жақсы 
істер бар ғой. Осындай кезеңде 
балалардың құқық бұзушылығына не 
деуге болады? Сөз табуға қиналасың. 
Баланың бұзықтығына қиналғаннан 
айтылған болу керек, қазақта «Бала 

берсең, сана бер, сана бермесең, ала 
бер» деген сөз бар.  

Біздің әке-шешелеріміз он бала 
тәрбиеледі. Барлығының жоғары 
білімі бар. Әр салада жұмыс істеп, өз 
бетінше өмір сүріп жатыр. Мен де төрт 
бала тәрбиеледім, жоғары білімі бар, 
бұйырған жұмысын істеп күнін көріп 
жатыр. Мәселенің түйінін Абайдың 
«Баланың жақсы болуы – ата-анадан, 
ұстаздан және достарынан» деген үш 
кейіпкерден іздеу керек болар. Жүсіп 
Баласағұн айтқандай, «Ата-анадан 
өсіп талай ұрпақ тараған, олардың 
жақсы-жаман болуы солардан» кінәні 
ата-аналардан іздейміз бе? Атам қазақ 
«Баланың бас ұстазы – ата-анасы» де
ген. Жеткіншек ересек адамдардан 
көрген жағымсыз нәрселерді өз жады
на көшіріп, соны қайталайды, қызық 
санайды. Сондықтан, ата-аналар мен 

ересек адамдардың  қоғам алдындағы 
жауапкершілігін, бала тәрбиесі, 
білімі, мәдениеті, денсаулығы, да
муы жөніндегі жауапкершілігін толық 
сезетіндей дәрежеге жеткізу керек. 
Қазақ отбасындағы әке тәрбиесінің 
осалдығы келесі кемшіліктер болар. 

Ұстаздардың жағдайы жыл сайын 
жақсарып, сұраныстағы мамандыққа 
айналып келеді. Мемлекеттің «Ұстаз 
мәртебесі» заңымен көп мәселе 
кешенді шешіліп жатыр. Қазір 3-4 
сағатпен жұмысқа алынбайды, 
жүктемелері жақсарды, айлық-жалақы 
да жаман емес. Жас мамандарға біраз 
жеңілдіктер де бар. Кәсіби біліктілікке 
сәйкес көтермелеу мен марапат, жол
дама мен демалыс, саяхат болып жа
тыр. Мектептер жаңарды, интернетке 
қосылған, жұмыс жүргізуге жағдай бар. 
Ұстаздар қазіргі мүмкіндіктер арқылы 
балаларды рухани бай адам етіп 
тәрбиелеуге аянбай тер төккені абзал. 
Балалардың әр сағатын күн режимі 
бойынша өткізуге күш салғаны орын
ды болмақ. Сынып жетекшісі және 
тәрбие мамандары оқушыны, үйдегі, 
көшедегі, мектептегі сабақ кезінде 
және үйірме мен секция жұмыстары 

уақытында бақылап, іздестіріп, зерт
теулер жасап отыруы қажет-ақ. 

Адам баласы – табиғаттың кере
мет үздік туындысы. Оны жоғалтуға 
хақымыз жоқ. Баланың достары, 
қатарлары оған ата-анамен қатар 
әсер етеді. Кей кездері солардың 
ықпалына көбірек беріліп кететін 
жағдайлар да кездеседі. Әр ата-ана, 
ұстаз баланың ортасын, достарын, 
кіммен жиі пікірлеседі, анықтап, зерт
теп отыруға міндетті. Бала төңіректегі 
құбылыстарды үлкен адамдардай 
емес тез қабылдайды, магниттей жыл
дам тартады, бойына тез сіңіреді, 
көргенін аса қызығушылықпен бір 
сәтте орындауға ұмтылады. 

Олардың ойы ұшқыр, бәрі жыл
дам, тез, қиял-ғажайып істер жасауға 
асығып тұрады. Ерік-жігері басым, 
күш-қайраты артып келеді. Сондықтан 
мол энергиясын аяғы немен 
аяқталатынына көзі жетпейтін іске 
жұмсайды. Жеңіл ұрлыққа барады, до
старымен көшедегі әлсіз адамдарды 
тонайды, екеуара сөзге келіп, сынып, 
аула, көше, мектеп, ауыл-ауыл балала
ры болып, топтық төбелеске барады. 

Мереке күні облыстық денсаулық 
сақтау басқармасының басшы
сы Сәбит Пазылов  перинаталдық 
орталықта босанған аналарды құт-
тықтады. Демографияға үлес қос-
қаны үшін аналарға алғыс айтып, 
гүл шоқтары мен сыйлықтар табы
стады. 

Айта кету керек, сол күні бұл 
ор та лықта кешкі 18.00-ге дейін 22 
сәби туған. Оның 13-і қыз болса, 
9-ы ұл.

«СБ» ақпарат

ҰЛТТЫҚ ЖОСПАР: 
АЗАМАТТАРДЫҢ 
ӘЛ-АУҚАТЫ
ЖӘНЕ КҮШТІ 
ЭКОНОМИКА ҚҰРУ

Мемлекет басшысы 
Қасым-Жомарт Тоқаевтың 
Жарлығына сәйкес, 
еліміздің 2025 жылға 
дейінгі дамуының ұлттық 
жоспары бекітілді. Аталған 
құжатты ҚР Президенті 
Қасым-Жомарт Тоқаевтың 
тапсырмасы бойынша 
Ұлттық экономика 
министрлігі Стратегиялық 
жоспарлау және 
реформалар агенттігімен 
бірлесіп әзірледі.

Елдің 2025 жылға дейінгі 
дамуының ұлттық жоспарын
да жаңа экономикалық бағы

тымыздың негізгі міндеттері 
мен параметрлері айқындалған. 
Құжатта аса маңызды салаларды 
дамыту жөніндегі стратегиялық 
пайым, коронадағдарыс сал
дарын жұмсартуға және жаңа 
экономикалық нақтылық пен 
ағымдағы жаһандық үрдістер 
жағдайында экономиканың ор-
нықты, инклюзивті және сапа
лы дамуын қамтамасыз етуге 
бағытталған негізгі саясатты 
жетілдіру жөніндегі бағдарлар 
көрсетілген. 

Жоспар халықтың өмір 
сүру сапасы мен әл-ауқатын 
арттыруға бағытталған түбе-
гейлі институционалдық және 
салалық реформалар үшін 
негіз қалайды. Нақты стра-
тегиялық көрсеткіштердің 
егжей-тегжейлі картасы ұлттық 
жос пардың ажырамас бөлігі 
болып табылады, оған қол 
жеткізу үшін экономиканың 
өзіндік жеткіліктілігін арттыру, 
әртараптандыру, инвес тиция-
ларды таргеттелген тар ту, экс
портты белсенді іл герілету, 
жеке кәсіпкерлікті қолдау және 
кешенді дамыту арқылы оның 
жаңа құрылымын қалыптастыру 
бойынша нақ ты шаралар 
қабылданады. 

Министрліктің мәліметінше, 
денсаулық сақтау мен білім 
беру қызметтерін жақсартуға, 
инфрақұрылымды дамытуға, 
нәтижелі жұмыспен қамтуға 
және халықтың әлеуметтік әл-
ауқатын арттыруға ерекше на
зар аударылады. 

Сондай-ақ, Мемлекет бас
шысы Мемлекеттік жоспар
лау жүйесінің жаңа құралы 
болып табылатын «Қазақстан 
Республикасының 2025 жылға 
дейінгі жалпыұлттық басым-
дықтары туралы» Жарлыққа қол 
қойды. Жалпыұлттық басым-
дықтар (ЖҰБ) үш түйінді бағыт 
бойынша 10 нақты міндетті 
білдіреді: азаматтардың әл-
ауқаты, институттардың сапасы 
және күшті экономика құру. 
Әңгіме жақын келешекте рефор
малар жүзеге асырылатын он 
бағыт туралы болып отыр: әділ 
әлеуметтік саясат, денсаулық 
сақтаудың қолжетімді және 
тиімді жүйесі, сапалы білім 
беру, азаматтардың мүдделерін 
қорғауға арналған әділ және 
тиімді мемлекет, мемлекеттік 
басқарудың жаңа моделі, па
триотизм құндылықтарын 
дәріптеу, ұлттық қауіпсіздікті 
нығайту, әртараптандырылған 
инновациялық экономика құру, 
экономикалық және сауда ди
пломатиясын белсенді дамыту 
және теңгерімді аумақтық даму.

Ұлттық даму жоспарының 
және жалпыұлттық басым дық-
тар дың барлық индикаторла
ры бүкіл мемлекеттік аппарат 
жұмысының өзекті бағыттарын 
айқындайды. Көрсетілген стра-
тегиялық құжаттарды іске асыру 
қазіргі кезеңнің сын-қатерлерін 
еңсеруге бағытталған және 
ортамерзімдік перспектива
да елдің халықтың өмір сүру 
сапасы мен табысының нақты 
өсуімен қатар жүретін орнықты 
және сапалы экономикалық 
өсу траекториясына шығуын 
қамтамасыз етуге арналған. 

«Nur Otan» 
партиясының Төрағасы 
Нұрсұлтан Назарбаев 
партияның Саяси кеңесі 
Бюросының мүшесі, 
Премьер-Министр Асқар 
Маминді қабылдады.

Кездесуде Қазақстанның 
Тұңғыш Президентіне пар-
тияның «Өзге рістер жолы: 
Әр азаматқа лайық ты өмір!» 
сайлауалды бағдарламасын 
орындауға бағытталған Жол 
картасын жүзеге асыру бо-
йынша жоспарланған шара
лар туралы баяндалды.

Сондай-ақ Елбасыға 
жа һан дық пандемия сал-
да ры нан туындаған дағ-
да рыс жағдайында ұлттық 
эко номиканың тұрақ ты лы-
ғын сақтау үшін атқа рылып 
жатқан жұмыстар жөнінде 
мәлімет берілді.

– Үкімет алдында эко-
но   миканың 3 проценттен 
ар  тық өсімін қамтамасыз 
ету міндеті тұр. Бүгінде өң-
деу өнеркәсібі, құрылыс 
және ауыл шаруашылығы 
не  гізгі драйверлер болып 

са на лады. Қызмет көр-
сету секторы қалпына 
келе бастады. Кәсіпкерлік 
субъек тілерін қолдау үшін 
іскер лік белсенділікті ынта-
лан дыру шаралары үш 
ба ғытта жүргізіледі. Ол 
– қар жыландырудың қол-
жетім ділігін қамтамасыз ету, 

бизнеске түсетін ауырт па-
лықты азайту және өткізу 
нарықтарының қолже тімді-
лігін кеңейту, – деді Асқар 
Мамин.

Сонымен қатар кездесу 
ба рысында ұлттық эконо ми-
каға инвестиция тарту жұ мы-
сының маңызы атап өтіл ді.

Сондай-ақ, кеше 
Қауіпсіздік Кеңесінің 
Төрағасы Нұрсұлтан 
Назарбаев Әсет 
Исекешевті қабылдады.

Кездесуде Қазақстанның 
Тұңғыш Президентіне Қауіп-

сіздік Кеңесінің отыры сында 
берілген тапсырмалардың 
орындалу барысы туралы 
баяндалды.

– Біз Қауіпсіздік Кеңе-
сінің отырысын өткізіп, 
онда маңызды мәселелерді 
талқыладық. Тиісті Страте
гияны бекіттік, соның ая
сында жұмыс атқару қажет. 
Қауіпсіздік Кеңесінің Ап
параты онда айқындалған 
міндеттердің жүзеге асы
рылу барысын қадағалауға 
тиіс, – деді Елбасы.

Сондай-ақ Нұрсұлтан 
Назарбаев отандық әскери-
өнеркәсіптік кешенді дамы
ту мәселесіне ерекше назар 
аударды.

Әсет Исекешев 2021-
2025 жылдарға арналған 
Ұлттық қауіпсіздік страте
гиясын жүзеге асыру жө-
ніндегі шаралар жос парын 
дайындау барысы туралы 
баяндады. Соны мен бірге 
Ап параттың аза мат тардың 
қауіпсіздігіне төнген қауіп-
қатерлерді анық тау, ал
дын алу мен бей тарап тан-
дырудың жүйелі шараларын 
әзірлеуге бағытталаған жұ-
мысы жайлы айтып берді.

АСҚАР МАМИНДІ ҚАБЫЛДАДЫ

2011 жылы Түркиядағы Қазақ-
стан елшілігі Анкарадағы «Has 
Sanat» өнер галереясымен бірлесіп 
қазақстандық суретшілердің «Ал
тын ғасыр» көрмесін ашты. 

2015 жылы Алматыда ғалымдар 
тобы қартаю үрдісін баяулата
тын «Ювелакс» препаратын жасап 
шығарды. 

2017 жылы ҚР Қорғаныс ми-
нистрлігі қызмет бабында зор же-
тістікке жеткен әскери қыз мет-
шілерді марапаттауға арналған «Ел 
қорғаны» медалін бекітуді ұсынды. 

1993 жылы Қазақстан Респуб-
ликасы Ғылым Академиясының 
Ор талық Қазақстан бөлімшесі 
ұйым  дастырылды. Оның алғашқы 
құрамына академик Айтмұхамед 
Абдулин, Ебіней Бөкетов, Борис Су
воров және т.б. ғалымдар кірді.

2007 жылы Нұрсұлтан Назар-
баевқа Катар мемлекетінің «Тәуел-
сіздік» ордені табыс етілді. Бұл 
– шетелдік мемлекеттер басшыла
рына берілетін ең жоғары награда.

2012 жылы Стамбулда Түр-
киядағы Дүниежүзілік қазақтар қа-
уым дастығы күні өтті. Акция қа уым-
дастықтың құрылғанына 20 жыл, 
елдер арасындағы дип ломатиялық 
қатынастардың орна ғанының 20 
жылдығына арналды.

1993 жылы тәуелсіз Қа-
зақстанның тарихында алғаш рет 
«Алматы-Шарджа (БАӘ)» бағытына 
авиарейс ұшырылды. 

1999 жылы Каирде (Египет) 
Қазақстан елшілігі орналасқан 
көшеге Абай есімі берілді. 

2002 жылы Қазақстан жур-
налистерінің І конгресі өтті. Ұйым-
дастырушылар – Қазақстан Журна
листер одағы мен Телерадио тарату 
қауымдастығы. 

2005 жылы Қытайдағы қазақ 
диаспорасы Наурыз мейрамын атап 
өтті.

2013 жылы тың игерудің 60 
жылдығы қарсаңында Астана 
қаласының Мемлекеттік мұра -
ғатында «Тыңда тоғысқан тағ-
дырлар» атты көрме ашылды.

2017 жылы Бүкіләлемдік бокс 
кеңесінің (WBC) белбеуінде Генна
дий Головкин мен Қазақстан туы 
бейнеленді. 

Мереке күні 
облыста 
59 нәресте 
дүниеге келді

8 наурыз – Халықаралық 
әйелдер күні облыста барлығы 
59 нәресте дүниеге келді. Оның 
33-і қыз, 26-сы ұл. Олардың 
ішінде 1 егіз бар.БАЛА БЕРСЕҢ, САНА БЕР

Кәмелет жасына толмағандардың құқық бұзушылығына қатысты 
деректер қатты қынжылтады. Бұрын бұл тақырып көп айтылмайтын 
еді, қазіргі қолжетімді ақпарат заманында жан түршігерлік қылмыстар 
жазылып, көрсетіліп, әлеуметтік желіде бүге-шүгесіне дейін баяндалып 
жатады. Оның себеп-салдарының түбіне жете алмаспыз. Бірақ орын 
алып жатқан құбылыстарға мән бермесе болмас. 

ОБЛЫС ӘКІМДІГІНДЕ

КӨТЕРІЛГЕН МӘСЕЛЕ ҚАРАУСЫЗ 
ҚАЛМАЙДЫ

2020 жылы өңірімізде мү-
гедектігі бар адамдардың құқық-
тарын қамтамасыз ету және тұрмыс 
сапасын жақсарту жөніндегі 
2025 жылға дейінгі Жол картасы 
әзірленіп, бекітілді.

Жол картасы мүгедектігі бар 
адам дардың профилактикасы, бі-
лім беруге, спорттық, мәдени өмір-
ге қолжетімділігі, кедергісіз орта, 
экономикалық дербестік, сапа
лы жұмыспен қамту, әлеуметтік 
оңалту, абилитация тиімділігін 
арттыру, төтенше жағдайлар ке-
зінде мүгедектердің қауіпсіздігін 
қамтамасыз ету, әлеуметтік қызмет 
көрсету жүйесін жаңғырту шарала
рын қамтиды.

Мүгедектігі бар адамдарды 
қолдау шаралары әрі қарай да 
жалғасын табатын болады. 

Кездесу барысында Қызылорда, 
Байқоңыр қалалары мен аудандар
дан келген мүгедектігі бар адам
дар тарапынан жеке көмекшінің 
көрсеткен қызметі үшін 8 сағатқа 
толық ақы төлеу, санаторий-
курорттық емделу кезінде ілесіп 
жүрушіге жол жүру ақысы мен 
тұруға қаржы қарастыру, бөлмелік 
кресло-арбаның қолдану мерзімін 
қысқарту және т.б. мәселелер 
көтерілді.

Жалпы, облыста 30 мыңнан астам 
мүгедектігі бар адам тіркелген. 
Оларды әлеуметтік қорғауға 
бөлінген қаржы жыл сайын артып 
келеді. 2020 жылы бөлінген қаржы 
өткен жылдармен салыстырғанда 
1,5 есеге артып, 1,4 млрд теңгені 
құрады. Нәтижесінде 15 мыңнан 
астам жеке оңалту бағдарламалары 
орындалды.

Мүгедектерге берілетін 
техникалық оңалту құралдарының 
тізбесі жылдан-жылға кеңейе 
түсуде. 2020 жылы 55 түрі бол
са, биыл енгізілген өзгерістермен 
оңалту құралдарының түрі 60-қа 
жеткізілген.

2020 жылдан бастап мүгедектігі 
бар адамдарға әлеуметтік оңалтудың 
іс-шараларын оңтайландыруға 
бағытталған Әлеуметтік қызметтер 
порталы қолданысқа енгізілді. 
Өткен жылы әлеуметтік оңалту ша

ралары ішінара портал арқылы 
алынса, 2021 жылдан бастап 
толығымен порталға көшті.  

ҚР Еңбек және халықты әлеу-
меттік қорғау министрлігі тара
пынан порталдағы техникалық 
кем шіліктерді оңтайландыруға ба-
ғытталған жұмыстар жүргізілуде.

Кездесуде облыс әкімі жауап
ты мемлекеттік органдардың бас
шыларына көтерілген мәселелер 
бойынша тапсырма беріп, заң-
дылыққа сәйкес кезең кезеңімен 

қарастырылатынын айтты.
Сонымен қатар, облыстық 

жұмыспен қамту және әлеуметтік 
бағдарламалар басқармасының бас
шысы Гаухар  Қалмақоваға белсенді 
мүмкіндігі шектеулі азаматтардың 
қатысуымен арнайы жұмысшы топ 
құрып, көтерілген мәселелер бо-
йынша тиісті жұмыстар жүргізуді 
тапсырды. Нәтижесі бойынша на
урыз айының соңына дейін есеп 
беруді жүктеді.

Кеше облыс әкімі Гүлшара Әбдіқалықова өңірдегі мүгедектігі бар 
азаматтармен кездесті. Кездесуге тиісті жауапты тұлғалар қатысты деп 
хабарлайды облыс әкімінің баспасөз қызметі.

СҰХБАТ

– Мемлекеттік қызметшінің жауап
кершілігі зор. Білігі, кәсібилігі маңызды. 
Бұл ретте 1 наурыздан бастап ҚР Пре
зидентінің жанындағы Мемлекеттік 
басқару академиясында магистратура 
және докторантураға құжат қабылдау 
жүргізілуде. Қабылдау 5 маусымға дейін 
жалғасады. Мұнда 2 жылдан асқан 
еңбек өтілі бар барлық мемлекеттік 
қызметшілер магистратураның жеті, 

докторантураның екі білім беру бағ
дарламаласының бірі бойынша грант
қа түсе алады. Қазір академияда мем
лекеттік қызметшілердің біліктілігін 
арттыруда көптеген жұмыс атқарылып 
жатыр. Оқуға түсуге бар жағдай 
жасалған. Мәселен, өткен жылы біздің 
филиалдан 1680 тыңдаушы оқудан 
өтті. Оның ішінде 1039ы мемлекеттік 
қызметшілер, қалған 641і азаматтық 

қызметшілер, – деді филиал директоры.
Ал, ҚР Мемлекеттік қызмет істері 

агенттігінің Қызылорда облысы бой
ынша департаменті басшысының 
міндетін атқарушы Берікбол Байхо
жаев салада мемлекеттік қызметті 
кәсібилендіру, мемлекеттік ұйымдарда, 
квазимемлекеттік секторда жобалық 
басқару стандартын дамыту, құзы рет
тілікті бағалау орталығын құру секілді 
бірқатар жұмыс жоспарланғанын айт
ты. Елдің мұңмұқтажын дер кезінде 
естіп, кері байланыс орнатудың 
маңызы зор екеніне де тоқталды және 
«Халық үніне құлақ асатын мемлекет» 
тұжырымдамасын жүзеге асырудағы ба
сты міндеттермен бөлісті. 

– Биыл мемлекеттік қызметшілердің 
оң имиджін қалыптастыру бағытында 
ауқымды шараларды қолға алдық. Мем
лекет басшысының «Халық үніне құлақ 

асатын мемлекет» қағидатына сәйкес, 
ақпан айынан бастап тұрақты түрде 
мемлекеттік қызмет көрсетуші мекеме 
басшыларының ХҚКОда тұрғындарға 
жеке қабылдау жұмыстары жүргізілуде. 
Сонымен қатар Қорқыт ата атындағы 
университетпен ынтымақтастық жа
салды, «Абырой» жас мемлекеттік 
қызметшілер мектебі ашылды. Келер 
оқу жылынан бастап университет ба
засында «Адам ресурстарын басқару» 
мамандығы енгізіліп, HRмамандарын 
дайындау қолға алынатын болады, – 
деді Б.Байхожаев.

 Айта кетейік, халыққа көрсетілетін 
мемлекеттік қызметтерді алу процесі 
жеңілдетілген. Бұрын бос лауазым
дар конкурсына қатысу үшін де 
қызметкерлер 9 құжат тапсыратын 
болған, қазір тек 3 құжат сұралады.

– Бауыржан Бақытбекұлы, тех
никалық реттеу және метро логия 
саласының қызметін тұтыну шы
лардың бірі білсе, бірі білмейді. Депар
тамент қандай қызмет атқарады?

– Расымен де департаменттің қыз
метін көпшілік біле бермейді. Осы жер
де қарапайым мысалмен түсіндірсем. 
Мәселен, бір жерде сапасыз құрылыс 
материалы сатылып жатыр. Ол сыр не
месе кірпіш, өзге де зат болуы мүмкін. 
Оның сапасыз екенін көріп тұрса да, 
тұтынушы кімге барып шағымдану 
керектігін білмейді. Біздің мекеме 
осындай кезде тұтынушылардың құ
қығын қорғайды. Негізгі міндет – 
тех никалық реттеу, өлшем бірлігін 
қам тамасыз ету, аккредиттеу сала
ларында мемлекеттік саясатты іске 
асыру және мемлекеттік бақылауды 
жүзеге асыру. Осыған орай, депар
тамент мемлекеттік метро логиялық 
бақылауды ұйымдастыру мен жүр
гізуді, тамақ өнімі қауіпсіздігі сала
сын қоспағанда, техникалық реттеу 
сала сындағы мемлекеттік бақылауды 
жүзеге асыруды, сәйкестікті бағалау 
са ласындағы аккредиттеу туралы 
заң    на  маның сақталуына бақылау 
жүргізеді.

– Өткен жылдың аяғында жаңа 
Заң қабылданды. Заңның мазмұны 
мен тиімділігіне, негізгі мақсатына 
тоқталсаңыз...

– Бұған дейін техникалық рет
теу туралы заңнама 10 жыл бұрын 
қабылданған болатын. Бүгінгі күннің 
талабына, шынайылығына сәйкес 
келмегендіктен Президент Қасым
Жомарт Тоқаев Үкіметке ішкі нарықты 
сапасыз, жалған, контрабанда және 
контрафакті өнімдерінен, соның ішінде 
шекарадағы кедендік әкімшілендіруді 
және бақылаудың басқа да түрлерін 
жақсарту арқылы қорғау жөнінде 
шаралар кешенін қабылдауды  ар
найы тапсырды.  Нәтижесінде өткен 
жылдың  30 желтоқсанында Пре
зидент «Техникалық реттеу тура
лы» Қазақстан Республикасының 
жаңа редакциядағы жобасына және 
«Өлшем бірлігін қамтамасыз ету ту
ралы», «Аккредиттеу туралы» ілеспе 
Заңдарға қол қойды.  Бұл Заң биыл 1 
шілдеден бастап күшіне енеді. 

Ал Заңның мазмұнына келсек, тех
никалық реттеудің өнімдерге, олармен 
байланысты процестерге, қызметтер 
көр сетуге қойылатын талаптарды 
орын дау кезінде туындайтын негізге 
алынатын қағидаттарын белгілейді. 
Сон дайақ, мемлекеттік техникалық 
реттеу жүйесінің жұмыс істеуінің 
құқық тық негіздерін айқындайды. 
Осының негізінде біз ішкі нарықтағы 
өнімнің қауіпсіздігін қамтамасыз 
етуге, бәсекеге қабілетті және са
палы отандық өнім үшін жағдай 
жасауға, мемлекеттік бақылаудың 
тиім ділігін арттыруға, сәйкестікті 
баға лау рәсімдерінің дұрыстығын 
қам та масыз етуге, техникалық рет
теу сала сындағы ұлттық заңнаманы 
ЕАЭО шеңберіндегі заңнамаға кел
тіруге қол жеткіземіз. Негізгі мақсат 
– өнімнің қауіпсіздігі, оның сапа
сының сәйкестігі, нормативтік құжат
тардың талаптары тұрғысынан рес
пуб лика тұрғындарының, яғни, 
тұтынушылардың мүдделерін қорғау 
және сынақ зертханалары мен басқа 
субъектілердің сәйкестігін растаушы 
органдардың қызметін бақылау. Оған 
қоса, өндірілетін және айналымдағы 
тұтынылатын өнімнің қауіпсіздік са
пасын анықтау.

Осыған орай, біздің мекеме бірінші 
кезекте қажетті ұлттық стандарттарды, 
техникалық регламенттерді әзірлеу, 
мемлекеттік бақылау, өнім қауіпсіздігі, 
ішкі нарықты нашар және сапасыз 
өнімдерден қорғау мәселелеріне, 
сондайақ, сынамалардың сәйкестігін 
бағалау мен өнімдер және көрсетілетін 
қызметтердің сәйкестігін растау сала
сына көп көңіл бөлетін болады.

– Алдыңғы Заң 10 жыл бұрын 
қабылданған деп айтып өттіңіз. 
Жаңа Заңның артықшылығы неде?

– Бұрын тексеру жұмыстарына 
шығып, контрафакт өнімді сатып 
отырған адамды жауапқа тартатын
быз. Ендігі жерде өндіруші мен өнімді 
жеткізуші де жауапсыз қалмайды. 
Сондайақ, жаңа Заң бойынша біздің 
мекеме бұрынғыдай тұтынушы та
рапынан түсетін арызды күтіп отыр
майды. Алдағы уақытта БАҚ құрал
дарында көрсетілген, әлеуметтік 
желіде айтылып жатқан дүниелерге 
арнайы мониторинг жұмыстарын жа
сап, күмән келтірген өнім болса, тиісті 
лабораториялық зерттеу жүргізіп, 
шара қолданамыз. Қабылданған Заң 
аясында қосымша 40тай нормативтік
құқықтық акт қабылданады. Сол өз
геріс енгізілгеннен кейін біз кез келген 
тауар өндірушіге хабарламайақ, өнім 
үлгісіне сынама жүргізе аламыз. Өнім 
сапаға сәйкес келмеген жағдайда 
оны нарықтан, сатылымнан алып 
тас тап, тоқтатамыз. Мұның барлығы 
тұтынушылардың құқығын қорғау, 
отандық өнімге қолдау көр сету, сырт
тан келетін сапасыз заттарға тосқауыл 
қою мақсатында қолға алынбақ.

Оған қоса сертификат беруге 
байланысты да өзгерістер бар. Мә
селен, сәйкестік сертификатынсыз 
өнімді айналымға шығаруға тыйым 
салынады және электрондық серти
фикаттарды беруге көшеміз. Бұл 
серти фикатталмаған өнімді бақылауға 
мүмкіндік береді. Сертификатты беру 
барысында тауарды міндетті түр
де фотобейне жазбаларға түсіріп 
тіркейді, сарапшыаудиторлардың 
құзы ретін растауды енгізіп, сынақ 
базасының болуына қойылатын талап
тарды белгілеу қамтамасыз етіледі. 
Мұның өзі сертификаттау кезінде 
жүргізілетін сынақтар нәтижелерінің 
дұрыстығын 100% қамтамасыз етпек.

– Кез келген тауар өндіруші сер
тификат ала ма?

– Әрине. Сертификаттаудың мін
дет ті және ерікті деген екі түрі бар.  
Ерікті сертификаттауда өнім шы
ғарушы тұлға заты өтуі үшін өнімнің 
сапасын дәлелдеп,  келісімшарт жа
сайды. Бұл кәсіпкерлерге нарықтық 
сегментте, әсіресе, реттелетін са
тып алуларға қатысу кезінде бәсе
лекестік артықшылықтарға ие болуға, 
ал тұтынушыларға олардың қа жет
тіліктерін қанағаттандыруға мүм  кіндік 
береді.  Міндетті серти фикаттауға ар
найы тізілімде көрсе тіл ген өнімдер 
жатады. 

– Еліміз бойынша күні бүгінге 
дейін қанша регламент қабылданды? 
Күшіне енген техникалық регламент 
бойынша өңірде қандай жұмыстар 
жасалуда?

– Осы уақытқа дейін республика 
бойынша 48 регламент қабылданып, 
оның 42сі күшіне енген. Қазір заң ая
сында күшіне енген регламент бойын
ша толық жұмыстар жүргізілуде. Өткен 
жылы 9 мемлекеттік бақылау тексеру 
жүргізіліп, оның ішінде 7 жағдайда 
заң бұзушылық анықталды, бұл 
барлық тексерулердің 77,8% құрады. 
Оның ішінде 7не бару арқылы 
профилактикалық бақылау тексе
ру жүргізіліп, 6да заң бұзушылық 
анықталды. Тексеру қорытындысы 
бойынша қолдануға жарамсыз 38 
дана өлшем құралын пайдалануға 
тыйым салу жөнінде 6 ұйғарым 
берілді. Берілген ұйғарымдар бойын
ша салыстырып, тексеруден өтпеген 
өлшем құралдары қолданыстан алы
нып,  анықталған кемшіліктер жо
йылды. Басқа мемлекеттік орган
дар ұйымдастырған 2 бірлескен 
тексеру жұмысы барысында 1де 
метрологиялық ережелер мен норма 
талаптарының бұзылуы анықталды. 

– Тұтынушылар тарапынан арыз
шағым жиі түсе ме?

– Былтыр департамент маманда
ры тарапынан тәртіптік атқарушылық 
шаралары, жоғары органдардың тап
сырмаларын уақытылы орындамау 
фактілері болған жоқ. Бірақ жеке және 
заңды тұлғалардан 4 арызшағым 
түсті. Олардың ішінде 1і Ақжарма 
ауылдық округі тұрғындарының за
манауи есептегішіне қатысты болса,  
заңды тұлғалар тарапынан 2 арыз
шағым және 1 сауал түрінде өті
ніш түсті. Арызшағымдар «Nurorda 
market» ЖШС өнімдерінің сәйкестігіне 
қатысты және «СтандартСтройСервис 
LTD» ЖШС асфальтбетон жабынды
сы құрылысының сапасын анықтау 
жөнінде түскен. Сауал түрінде «Ин
нобилд» ЖШС тарапынан ҚР «Стан
дарттау жөніндегі құжаттарды әзір леу 
тәртібі» талаптарына сәйкес әзір 
ленген ұлттық стандарттарға өзге
рістер туралы түскен өтініш. Өтініштер 
негізінде барлық арызшағым ие
леріне уақытылы, толық жазбаша 
түсін  дірме жауаптар берілді. 

Әңгімелескен,
Мейрамгүл ДАУЫЛБАЙҚЫЗЫ

«Сыр бойы»

САПАЛЫ ТАУАР –
ТҰТЫНУШЫ 
ИГІЛІГІ

Кейінгі кездері болашақ жар, 
ана болатын қыздар да жеке не
месе топтық төбелесте көрініп жүр. 
Қазіргі әлеуметтік желіні пайдалы 
іске жаратудың орнына, ұрыскеріс 
пен бірінбірі балағаттау, даужан
жал шешу алаңына айналдырады. 
Жасөспірімдер арасында неше түрлі 
зорлықзомбылықтар, кәмелет жа
сына толмағандардың қиындыққа 
ұшыраған  жағдайлары да кездеседі. 

Сондықтан, біріншіден әке ер ба
ламен, шеше қыз баламен тәрбиелік 
шаралар жүргізу керек. Оның мінез
құлқын, қызығушылығын, бейімін 
бақылауы тиіс. Балаларды бос 
уақытында отбасы тіршілігі мен 
өзі сүйетін, бейімі бар, қызығатын 
істермен айналысуға бағыттаңыз, 
жағдай жасаңыз. Кешкі мезгілде үйде 
болуын бақылаңыз, баламен еркін 

тақырыпта ой бөлісіңіз, әңгімелесіңіз, 
сабағына көмектесіңіз. Уақытылы де
малып, ерте тұрып, денешынықтыру 
жаттығулары мен денсаулықты күту 
шараларын бірге жасаңыз.                            

Екіншіден, мектеп ұжымы балаға 
сапалы білімнен бұрын саналы тәрбие 
беруге күш біріктіруі керек. Қазіргі 
мектепте тәрбие маманы жеткілікті. 
Ұстаз баланың атаанасындай жана
шыр болғанда ғана қоғам тұлғасын 
тәрбиелей алады. Ауылдың учаскелік 
полиция қызметкері бірнеше елді 
мекенге қарайтын болғандықтан, әр 
мектеп оқушыларымен етене ара
ласа алмайды. Сондықтан құқық 
бұзушылықтың алдын алу, зерттеу 
және түзету жұмыстары сапалы жүруі 
үшін орта мектептерге полиция инс
пекторы штатын беру қажет. Оған 
қажетті мамандар – жас полиция 
мамандары немесе отставкадағы 
тәжірибелі полиция қызметкерлері 

қазір әр ауыл дан табылады. Үшіншіден, 
бала ның достары  балаға жақын бол
ғандықтан, олардың сөзі, қылығы, 
ісәрекеттері тез қабылданады. Дос 
болғандықтан көңіліне қарап, біле 
тұра тәртіпсіздіктерге де барады. 
Осындай жайлармен құқық бұзу
шылық, тіпті қылмыс жасауы мүмкін. 
Сондықтан баланың достары және 
оның жүретін басқа да орталары 
тұлғаның қалыптасуына теріс әсер 
тигізбейтінін атаана қадағалап оты
руы тиіс. Оқушының сондай ағат
тықтарына ҚР заңдары бойынша 
тағайындалған жаза түрлері бар. Олар 
– айыппұл, белгілі бір қызметпен ай
налысу құқығынан айыру, қоғамдық 
жұмыстарға тарту, түзету жұмыстары, 
бас бостандығынан айыру. Негізі 16 
жасқа толған адам құқықтық жауап
кершілікке  шақырылады. Қылмыстық 
жауапкершілікке 16 жасқа толғанда 
тартылады. Сонымен бірге, кейбір 

ауыр қылмыстар үшін жауаптылық 
14 жастан бастап қолданылады. ҚР 
Конституциясының І бөлім 1бабын
да «Қазақстан Республикасы өзін 
демократиялық, зайырлы құқықтық 
және әлеуметтік мемлекет ретінде 
орнықтырады, оның ең қымбат 
қазынасы – адам және адамның өмірі, 
құқықтары мен бостандықтары» деп 
жазылған. Мем лекетіміздегі барлық 
мекемелер, қо ғамдық ұйымдар 
және қызмет керлер бірлесіп бала 
тәрбиесімен айна лысқанда ғана 
келешегімізді тәр биелей  аламыз. 
Адам тәрбиелеу – ұлы іс.

Менің бір үзік ойыма қандай пікір 
қосасыздар, ағайын!

Ғалымжан БӨКЕНБАЕВ, 
№61 орта мектеп директорының 

орынбасары.
Арал ауданы

Бүгінде халықты сапасыз, денсаулыққа, өмірге қауіпті тауарлар мен 
қызметтерден қорғау жөніндегі тұтас саясат жоқ. Мемлекет басшысы 
Қасым-Жомарт Тоқаев Үкіметке техникалық реттеу туралы заңды 
дайындау және оны жыл соңына дейін қабылдауды қамтамасыз етуге 
тапсырма берді. Осыған сәйкес отандық техникалық реттеу саласы 
түбегейлі қайта қаралып, нәтижесінде жаңа заң қабылданды. Заңда 
қандай өзгерістер бар, өңірде қалай жүзеге асып жатыр? Бұл туралы 
техникалық реттеу және метрология комитетінің облыс бойынша 
департамент директоры Бауыржан Қарсақбаевпен әңгімелескен едік.

БАЛА БЕРСЕҢ, САНА БЕР

ӘРІПТЕСТІК

Сапар барысында Қызылорда 
қаласындағы бірқатар спорттық 
нысандарды аралады. Облыс орта
лығындағы №1 және №2 олим
пиадалық резервтің ма ман дан
ды рылған балаларжас өспірім дер 
мек  тептері мен жоғары спорт ше
бер лігі мектебінің жұмы сымен таны
сты. Аталған спорт мектептеріндегі 
қазақ күресі, самбо, шинкиокушин
кай  каратэ, кикбоксинг бөлімшелерін 
көріп, спортшылармен кездесіп, 
жаттығуларын тамашалады.

Мұнан соң облыс әкімдігінде 
облыс әкімінің орынбасары Серік 
Ахметтің төрағалығымен өткен 
«Қазақ станның Жауынгерлік Өнер 
Қауымдастығы» және «Қазақ күресі» 
Ассоциациясының Қы зылорда 
облысындағы көшпелі отырысына 
қатысты. Сондайақ, жиында ҚР Ұлттық 

қауіпсіздік комитетінің Қызылорда 
облысы және Байқоңыр қаласы бо
йынша департаменті бастығының 
міндетін уақытша атқарушы Бауыржан 
Құндызбаев, Қызылорда облысы бо
йынша Қазақ күресі федерациясының 
төрағасы Рзақұл Нұртаев, облыстық 
дене шынықтыру және спорт 
басқармасының басшысы Жақсылық 
Оспанов және Қызылорда облысы 
бойынша Қазақстанның Жауынгерлік 
Өнер Қауымдастығы құрамына кіретін 
жергілікті федерациялардың бас
шылары мен қазақ күресінен ұлттық 
дәрежедегі төрешілер болды. 

Отырыста екі мәселе қара
лып, алғашқы мәселе Қазақ
станның Жауынгерлік Өнер Қауым
дастығының құрамына кіретін 
жер гілікті федерациялардың және 
қазақ күресін дамыту бойынша ат

қарылып жатқан жұмыстар туралы 
облыстық дене шынықтыру және 
спорт басқармасының басшысы 
Жақсылық Оспанов баяндама жасады.

– Қазақстанның Жауынгерлік 
Өнер Ассоциациясының құрамына 
кіретін 15 спорт түрі бойынша об
лыста барлығы 5339 спортшы жа т
тығады. Сыр спортшылары ҚР Ұлттық 
құрама сапында 20182019 жылда
ры халықаралық ареналарда өнер 
көрсетіп, Азия чемпионаттары мен 
кубоктарында 49 медаль иеленсе, 
Әлем чемпионаттары мен кубокта
рында 56 медальға қол жеткізді. Ал, 
қазақ күресімен өңірде 298 секци
яда 4879 спортшы шұғылданса,114 
жаттықтырушы жұмыс жасайды. 
Облыстағы 21 балалар мен жас
өспірімдер спорт мектептерінің 
17де қазақ күресімен 159 сек

цияда 2005 спортшы шұғылданса, 
59 жаттықтырушы тұрақты жұмыс 
атқарып келеді. 2019 жылы Азия чем
пионатында облыстың 2 палуаны ал
тын және қола жүлдегер атанды. Әлем 
чемпионатында 1 палуан чем пион 
атанса, Әлем барысында 1 палуан 
күміс жүлдені иеленді. Кейінгі 3 жыл
да сырбойылық спортшылар ҚР чем
пионаттары мен кубоктарында 117 
медаль жеңіп алды, – деді басқарма 
басшысы. 

Сондайақ, Қазақстан Респуб
ликасының «Қазақ күресі» Ассо циа
ция сының басқарушы дирек торы, 
PhD доктор Ербол Мырзабосынов  
және Қазақ күресінен Қазақстан 
Республикасының бас жат тық
тырушысы Естек Ерлан хабарлама жа
сады. 

Сонымен қатар, ҚР Ұлттық 
қауіпсіздік комитетінің Қызылорда 
облысы және Байқоңыр қаласы бо
йынша департаменті бастығының 
міндетін уақытша атқарушы Ба
уыржан Құндызбаев «Қазақстанның 
Жауынгерлік Өнер Қауымдастығы» 
және «Қазақ күресі» Ассоциациясы 
туралы өз пікірін білдірді. 

Көшпелі отырыста спорттық 
жарыстардың қатарын арттыру мен 
Қазақ күресін дамыту бойынша 
бірқатар ұсыныс айтылды.

Ассоциацияның бас директо
ры Абат Имамбаев «Қазақстанның 
Жауынгерлік Өнер Қауымдастығы» 
мен «Қазақ күресі» Ассоциациясы 
тарапынан атқарылып жатқан жұ
мыстарды жеткізіп, жиынды қоры
тындылады. 

– Біздің Қызылорда облысы
на келген мақсатымыз – Ассоциа
ция жұмысын одан әрі жетілдіріп, 
өңірлердегі маңызын арттыру.  Соны
мен қатар, қазақ күресін дамытып, жас 
спортшыларды патриоттыққа баулу да 
– біздің негізгі бағыттарымыздың бірі.  
Сондықтан, аймақтағы федерация 
филиалдарымен ынтымақтастықты 
арттыра отырып, жоспардағы жұмыс
тарды жүзеге асыра аламыз,  – деді 
Абат Имамбаев.

«СБ» ақпарат

ҚАЗАҚ КҮРЕСІНЕ ҚОЛДАУ КҮШЕЙІП КЕЛЕДІ

2021 жылға облыс тапсырыс 
берушілерімен жалпы сомасы 88,8 
млрд теңгеге 2722 сатып алу жос
парланған. Оның 42,4 млрд теңгені 
құрайтын 1294 сатып алуы жари
яланып, аяқталған 154 сатып алу 
нәтижесімен 1,1 млрд теңге үнем
делген. 

Жарияланған сатып алулар

дың 456сы басқарма арқылы 
ұйымдастырылса, қала мен ау
дандардың бірыңғай ұйымдас
тырушылары тарапынан 648 сатып 
алу өткізіліп, қалған 190 сатып алу 
тапсырыс берушілермен дербес 
жүргізілуде.

Айту керек, барлық жарияланған 
конкурстардың ішінде заңнамада 

белгіленбеген біліктілік талап
тарын қою, стандарттарды көр
сетпеу, жеткізу мерзімдерін бұзу 
себептерімен 9 конкурстың күші 
жойылған. 

Қабылдауда Алтынай Қуандық
қызына мемлекеттік сатып алу
дың рәсімдік сатыларын ескере 
отырып, бюджет қаражатының 
уақытылы игерілуі үшін барлық 
жоспарланған сатып алудың жа
риялануын қамтамасыз ету тапсы
рылды. Сондайақ, саладағы негізгі 
мәселелерге қатысты мамандарды 
оқыту шараларын ұйымдастыру 
қажеттігі  айтылды.

МЕМЛЕКЕТТІК САТЫП АЛУ: 
АТҚАРЫЛҒАН ЖҰМЫС САРАЛАНДЫ

Кеше облыс әкімі Гүлшара Әбдіқалықова мемлекеттік сатып алу 
бағытында атқарылған жұмыстарды саралады. Жиында облыстық 
мемлекеттік сатып алу басқармасы басшысының орынбасары Алтынай 
Қуандық атқарылған жұмыстар мен алдағы міндеттерді баяндады деп 
хабарлайды облыс әкімінің баспасөз қызметі.

ОБЛЫС ӘКІМДІГІНДЕ

Қазақстанның Жауынгерлік Өнер Қауымдастығы және «Қазақ күресі» Ассоциациясының бас директоры 
Абат Имамбаев, Қазақстанның Жауынгерлік Өнер Қауымдастығының басқарушы директоры Берік Құнанбаев, 
Қазақстанның Жауынгерлік Өнер Қауымдастығы бас директорының кеңесшісі Мұсабек Мәулен, «Қазақ күресі» 
Ассоциациясының басқарушы директоры, PhD доктор Ербол Мырзабосынов, Қазақ күресінен Қазақстан 
Республикасының бас жаттықтырушысы Ерлан Естек  облысқа арнайы жұмыс сапарымен келді.

МЕМЛЕКЕТТІК ҚЫЗМЕТШІЛЕРДІ ОҚЫТУ –  
КӘСІБИЛЕНДІРУГЕ ҚАДАМ

Бүгінде аймақтағы мемлекеттік қызметшілер саны – 3675. Оның 14-і – 
саяси мемлекеттік қызметші, 1-еуі – «А» корпусының қызметкері болса, қалған 
3660-ы – «Б» корпусының мемлекеттік әкімшілік қызметшілері. Олардың 
білімін шыңдап, біліктілігін арттыру назарда. Бұл туралы ҚР Президентінің 
жанындағы Мемлекеттік басқару академиясының облыс бойынша 
филиалының директоры Мұрат Әйтімов хабарлады.

Мөлдір ҚАЛЫМБЕТ,
«Сыр бойы»Sb

Объявление
В соответствии требованиям Экологическо-

го кодекса управление энергетики и жилищ-
но-коммунального хозяйства Кызылординской 
области проводит общественные слушания  к 
материалам:

Оценка воздействия на окружающую среду 
(ОВОС) на рабочий проект "Строительство газо-
провода-отвода от магистрального газопровода 
"Бейнеу-Шымкент" с установкой АГРС в населен-
ном пункте Шокай".

Всем заинтересованным гражданам и об-
щественным объединениям предоставляется 
возможность получить информацию по данному 
объекту и выразить свое мнение.

Дата и место проведения: 12 апреля 2021 
года в 15:30 ч, Кызылординская область, г.Кызы-
лорда, ул. Султан Бейбарыс №1.

Ответственным за организацию обществен-
ного слушания является представитель Управ-
ления природных ресурсов и регулирования 
природопользования Кызылординской области 
(УПРиРП) Жолдасбекова Аружан, тел.: 8(7242) 
605369.

Электронная почта УПРиРП, где принимают-
ся замечания и предложения: prd@korda.gov.kz.

Электронная версия проекта размещена на 
сайте: https://www.gov.kz/memleket/entities/
kyzylorda-tabigat

Бумажным вариантом проекта можно озна-
комиться: Кызылординская область, г.Кызылор-
да, , ул.Султан Бейбарыс №1.

Заказчик: Управление энергетики и жилищ-
но-коммунального хозяйства Кызылординской 
области.

Электронная почта, где принимаются заме-
чания и предложения: k.roman@kitng.kz

Разработчик проекта: ТОО «КИТНГ».
Тел.: 8 (727) 266-65-27.

Хабарландыру
Қызылорда облысының энергетика және 

тұрғын үй-коммуналдық шаруашылық басқар-
масы Экологиялық кодексінің талаптарына сәй-
кес келесі материалдарға қоғамдық тыңдаулар 
өткізеді:

• «Қызылорда облысы Шиелі ауданы Шиелі 
кентіне АГТС орнатумен қоса «Бейнеу-Шым-
кент» магистралды газ құбырынан бұрма-газ 
құбырының құрылысы» жұмыс жобасына қор-
шаған ортаға әсерін бағалау.

Аталған нысан бойынша ақпарат алуға және 
өз пікірін білдіруге барлық мүдделі азаматтарға, 
қоғамдық бірлестіктерге мүмкіндік беріледі.

Қоғамдық тыңдау өткізілетін уақыты мен 
орны: 2021 жылдың 12 сәуір күні сағат 15:30, 
Қызылорда облысы, Қызылорда қаласы, Бейба-
рыс Сұлтан көшесі №1.

Қоғамдық тыңдауды ұйымдастыруға Қызыл-
орда облысының Табиғи ресурстар және табиғат 
пайдалануды реттеу басқармасының өкілі жа-
уапты болып табылады: Жолдасбекова Аружан, 
тел.: 8 (7242) 605369.

Басқарманың ескертулер мен ұсыныстар қа-
былдау электрондық поштасы: prd@korda.gov.
kz.

Жобаның электрондық нұсқасы https://www.
gov.kz/memleket/entities/kyzylorda-tabigat сай-
тында орналасқан.

Жобаның қағаз нұсқасымен мына ме-
кен-жайда танысуға болады: Қызылорда облы-
сы, Қызылорда қаласы, Бейбарыс Сұлтан көшесі 
№1.

Тапсырыс беруші: Қызылорда облысы-
ның энергетика және тұрғын үй-коммуналдық 
шаруа шылық басқармасы.

Ескертулер мен ұсыныстар қабылдайтын 
электрондық поштасы: k.roman@kitng.kz Жоба-
ны әзірлеуші: "КИТНГ" ЖШС.

Тел.: 8 (727) 266-65-27.

Мұралық істің ашылғанын хабарлайды
Қызылорда қаласының жеке нотариусы Досжанов Жанымбек Нурекеевич (лицензия №0000101 

21.06.2005 ж.) 2021 жылдың 31 қаңтарында қайтыс болған азаматша Мыржақова Рыскүлдің атынан 
мұралық істің ашылғанын хабарлайды. Мұрагерлер болса, мына мекен-жайға хабарласуын сұрай-
мыз: Қызылорда қаласы, Абай даңғылы 62/2, тел.: 23 15 88, 8 777 271 51 48.

Ағамның өз талғамына салсаңыз, 
өмір жылжыған сынап секілді. Дұрысы 
байқалмайды, сездірмейді, енді, міне, 
үлкендіктің үлкен белесін еңсеріп тас-
тапты. 

Ол кісінің пайымынша, бұрынғылар 
басыңнан бақ ауса, алпыс күн тасыған 
дария алты күнге жетпей таусылады де-
генді не үшін айтқан? Бұл орайда сол 
бұрынғының ақылды кісілері бақ пен 
сордың арасы бір-ақ қадам дегенді бе-
кер айтпаған сияқты.

Жәнібек аға өмірді тау өзенінің 
екпініне теңейді,  ағысы қатты, бұлта-
рысы, қалтарысы көп, игере алмасаң, 
басың тасқа соғып мерт боласың неме-
се әрі кеткенде жағаға қарай лақтырып 
тастайды. Осы ой байламы тұрғысынан 
келгенде тағдырына өкінбейді. Ел қа-
тарлы өмірдің қызық-шыжығын көріп 
келеді. Қиындықтар да, қызықты сәттер 
де бастан өтті. Қиындыққа мойымай, 
оны жеңуге деген талпынысы бекер-
ге кетпепті, несібесіне бұйырған өмір 
қызығын ағайынмен, дос-жаранмен, 
құда-жекжатпен бөлісіп дегендей көріп 
жатқан жайы бар. Ең бастысы, бүгінгі-
дей дүрбелең заманда ел аман, жұрт 
тынышта, басың аман, бауырың бүтін 
кезде зейнетке шығумен шектелмей, 
ондаған жылдар бойы оның зейнетін 
көруден асқан бақыт бар ма?

Ойынша, шүкіршілік пен қанағат 
өзін бүгінгі бақытты жағдайыма жет-
кізген тағдыр кілті деп ойлайды. Об-
лыстың белді автокөлік кәсіпорында-
рында ұзақ жыл басшылық қызметтер 
атқарды, білікті де білімді басшылар 
қатарында болды. Абай айтқандай, бәй-
геге қосқан аты алдында келсе, күреске 
түсірген балуаны жықса, салған құсы 
алса, қосқан иті өзгеден озып барып 
ұстаса, есі шығып бір қуанатын ақкөңіл 
қазақтың бірі болды. 

Жәкең – ұзақ жылдан бері облыстық 
жолаушылар көлігі және автомобиль 
жолдары басқармасының ардагерлер 
кеңесінің төрағасы. Саланың қыр-сыры, 
ерекшеліктері әу бастан өзіне жақсы 
таныс. Автокомбинатта директордың 
орынбасары, «Трансагенство» кәсіпор-
нын, Қызылорданың шыж-быжы көп 
такси паркін басқарды. Қызметте ко-
лонна бастығынан бастап біртіндеп са-
тылап өсті. Жылжып жылдар өтті, зей-
нетке шығып, әркімге жалтақтап алақан 
жаймай, кәсіппен айналысты. Абырой-
сыз болмапты. 

– Тоқсаншы жылдардың бас кезінде, 
– деп еске алады Жәнібек аға, қолымда 
жеңіл автокөліктің қосалқы бөлшегі 
бар аялдамада автобус күтіп тұрған-
мын. Қасыма бір «Джип» тоқтай қалды. 
Жүргізуші жас жігіт «отырыңыз аға», – 
деді. Көңілді жігіт зулаған көлікпен бір-
ге әңгімесін ағытып келеді. Анда-сан-
да маған көз тастап, сүйіспеншілігін 
сездіріп қояды. 

– Білесіз бе, аға, сіз сонау 80-жылда-
ры маған үлкен жақсылық жасадыңыз. 
Қоймаға келген КамАЗ-дың жаңа мото-
рын автобаза басшысы өзінің қалаған 
адамына беріп тұрғанда, сіз шыр-пы-
рыңыз шығып маған бергіздіңіз. Ойхой 
заман-ай, жетпейтін, атпен шауып 
барсаң да жеткізбейтін уақыт еді.  Сол 
жаңа мотормен зырылдаған көлік ай-
дап, бала-шағамды асырадым. Олар 
сіздің арқаңызда ер жетті, өмірден өз 
орындарын тапты. Сізге өмір бойы қа-
рыздармын. 

Қайсыбірі есте қалсын, Жәкең сол 
жолы өзінің ерекше толқыныс сезімін-
де болғанын айтады. Бір жекжаттығы 
жоқ әлгі жігітке не үшін көмек берді? 
Дұрысын айтқанда, ол адал шопыр еді. 
Уақытпен санаспай еңбек ететін. Жәкең 
сол еңбексүйгіштігі үшін берген мара-
паты ғой. 

Бүгін өмір өзгерді. Ағамыз сол 
өмірдің қазіргі болмысына деген ішкі 
қыжылын жасырмайды. Жақсылық 
емес, жамандық сұрыпталатын болды. 
Қабілетің дәріптелмейді, қабілетсіздігің 
марапатталады, білімің емес, біліксізді-
гің бағаланады, табандылығың емес, 
тайғанақтығың таңдандырады. Мұндай-
ды Платон «Ақылда да, надандықта да 
шек жоқ»  деген ғой. 

Ағамның қазыналы сөздер жи-
нақталған кітаптарды көп оқитынын 
білемін. Әлгі айтқан заман өзгерісін 
кезінде Гумилев те, Майқы би де айтып-
ты, қалай дәл болжаған дейді.  

Өмір Жәкеңнің пайымдауынша, 
бірнеше кезеңнен тұрады: Бірінші ке-
зең – балаң кезең. Бұл – ата-анаң аялы 
алақанымен, үлкендердің қамқор-
лығымен, айналайынымен өтетін бала-
лық бал дәурен шақ. Бірақ ол кісінің 
балалық бал дәурен кезеңі ойдағыдай 
өтті деудің қисыны келмейді. Қала ір-
гесіндегі Бірқазан ауылында, оның 
маңындағы шағын «Жаңатұрмыс» кол-
хозындағы халықтың тұрмысы тым 
жүдеу тартатын. Сол таршылыққа енді 
тағдырдың салған көлденең нәубеті 
қосылды. Таршылықтың өрісі одан 
сайын тарылды. 1944 жылы теміржол 
жұмысының бар бейнетін біркісідей 
көтерген әкесі Нұрқыш науқастанып, 
қайтыс болды. Сол ауыр қасіретті ке-
зеңде ағасы Жәнәбіл онға толмаған, 
өзі және өзінен кейінгілер сәби жасын-
дағылар еді. 37 жасында жесір қалған 
анасы Ақсұлуға деген Жәкеңнің бала-
лық махаббат сезімі бүгінге дейін әлі 
басыла қоймапты. Анасының ерлігіне 
тәнті, ағайын-жекжаттың «мыналарды 
жеткізе алмайсың, балалар үйіне өткіз» 
дегеніне қайсар ана төзімділігін қарсы 
қойды. Тіпті сол сөзді айтқандармен 
ара қатынасы ұзақ жыл суып кеткенін 
де әлі ұмыта қоймапты.

Анасы туралы Жәкең бұл күндері 
былайша тебіреніспен еске алар еді. 
1976 жылы науқастанып жатқанда 
төлқұжатындағы суретін қабырғаға үл-
кен портрет етіп ілуге лайықтап шыға-
рып алып келіп өзіне көрсетеді. Жасы 
50-ге жақындаған жігіт ағасы ана үшін 
бала ғой, сонда таңырқап: «Қарағым-ау, 
мені Ленин дейсің бе, соншама үлкен 
сурет жасағаның не?» – дейді көзі жа-
саурап. Не деген қанағатшыл, шүкіршіл 
адам десеңізші?! Сол сурет бүгінге дей-
ін қабырғада ілулі тұр. 

Соғыстан кейінгі ауыр жылдары біз 
баламыз, Белкөлдегі разъезде анама 
көмектесемін. Көргенім – сол бейнет. 
Бірақ үлкендерді сыйлаймыз, алдары-
нан «ағалап», «көкелеп» жүгіріп шыға-
мыз. 

Айта берсе, осының бәрі таусылмай-
тын жыр секілді. Нан табудың қия мет-
қайымы және бөлек. Қаладан дәрі-дәр-
мекке қажетті шикізатты жинауға 
ауылға арнайы адамдар келеді. Итси-
гек деген шөп ем-домға табылмайтын 
көрінеді. Ауыл балалары дала кезіп ке-
теді. Шөп жинайды. Таңертеңнен кешке 
дейін жинағанда кепкен шөп титімдей 
болып қалады. Беретіні – тиын-тебен. 
Әйтеуір талғажау етуге жарайды. 

Ауылдық мектептен кейінгі оқу қа-
ладағы интернатта жалғасты. Кейін 
әскер қатарына шақырылды. Осын-
да дайындық курсынан өтіп, Өскемен 
жол-көлік институтына жолдама алды.  
Жолы болды. Оқу орнын ойдағыдай 
бітіріп, еңбекке араласты. 

Жәкең облыстық жолаушылар көлігі 
және автомобиль жолдары басқарма-
сы ардагерлер кеңесі төрағасы ретінде 
қадау-қадау жұмыстар атқарды. Кеңес 
дүниесі кезінде бұл салада 6 мыңнан 
астам жұмысшы-қызметкер еңбек 
ететін. Өткен жылы саланың 80 жылдық 
тарихына байланысты үлкен тарихи 
мемуар жазды. Бүкіл ауданнан дерек 
жинады, ардагерлермен әңгімелесті, 
бюджеттің қаржысына емес, кәдімгі 
тасымалдаушылардың өз қаржысынан 
үлкен жұмыс тындырды. Басқарма бас-
шылығы тарихи дерекке құрылған ең-
бекке ризашылығын білдіріп, ол облыс 
әкімі тарапынан қолдау тапты. 

Жалпы Жәкең бүгінге дейін қоғам-
дық өмірге белсене араласады. Жа-
лақы сұрап, міндетсінбейді. Кісілігінен 
кішілігі басым. Сол үшін басшы інілері 
құрметтейді, алдынан кесіп өтпейді. 
Өзімен замандас әріптестері Баянбай 
ағасымен, Баймұратпен, Жаханмен, 
тағы басқалармен қатынасын үзбей 
араласады. Бұрынғы автотранспортшы-
лар әулеті ол үшін басқалардан қымбат. 
Қазақта: «Жігіттің қосы оңбай, ісі оң-
байды» деген қанатты сөз бар. Жәкең 
бүгінде тағдыр қосқан жұбайы Бақыт-
пен жарты ғасырға жуық ұлағатты, өне-
гелі ғұмыр кешіпті. Бірнеше баладан 
оншақты немере-шөбере сүйген. Олар 
«аталап» алдынан шыққанда көңілі та-
сып сала береді. 

Бұл енді Жәкеңнің шынайы бақыты 
шығар...

Кісілігінен 
кішілігі биік

Ертеде ақылымен ел-жұртын 
тәнті еткен бір данагөй кісі: «Жақсы 
адамның қасында жүру базарда иіс-
су сататын кісінің жанында тұрумен 
бірдей. Қасында ұзағырақ тұрған 
сайын рахат сезіміне бөленесің», 
депті. Салыстырмалы, бейнелі түрде 
айтылған әдемі теңеу. Өмір пәл-
сафасына тереңнен үңілген сайын 
оның қарапайым қағидаттарына 
барынша бойлай түскің келеді. Сол 
өмірдің тұңғиығына енген сайын 
жоғарыда айтқандай, игі жақсы-
лардың қасында жүре берсем 
деген құштарлық пайда болады өз 
болмысымда. Бұл енді үлкендікпен 
бірге келетін қағида сияқты. Осы 
тұрғыда «Қартайған шал елде көп, 
ақсақал болу тым қиын» деген 
өмірлік ұстанымды қайда қоясыз? 
Әлгі айтылғандардың барлығы мен 
әңгімелеп отырған, бүгінде  80-нің 
сеңгіріне толған Жәнібек ағамның 
болмысына толығымен сай келеді. 

Жолдасбек АҚСАҚАЛОВ,
«Сыр бойы»Sb

Өткен ХХ ғасырдың  екін-
ші жартысында  біздің буын 
орта мектепті бітіріп, өмірден 
өз жолымызды іздеп, игілікке 
талпынып, есеюге  бет алған 
шағымыз да республикамыз-
да есімдері  сол кездегі бүкіл 
Одаққа әйгілі болған еңбек 
ардагерлері – күріш өсіруші  
 Ыбырай Жақаев пен қой өсіруші  
Жазылбек Қуанышбаевтың 
абыройлы атағы  қоғамның 
төрінде тұрды. Еңбек адамына 
деген құрмет ерекше болатын. 
Ол тұлғаларды тек ауыл шару-
ашылығы емес, мектеп оқушы-
лары да, жоғары оқу орнының 
студенттері де, өнеркәсіп  сала-
сының еңбеккерлері де, ғылым, 
өнер салаларының өкілдері де, 
әскерилер де, қысқасы,  бүкіл 
қоғам болып, олардың еңбек-
тегі жетістіктері насихатталып,  
жас ұрпақ тәрбиесіне үлгі-өнеге 
болып, мәртебеленетін. Қан-
дай да жастармен өткізілетін 
шараларға еңбек ардагерлері 
қатынасып, ұрпақ жалғасы мен 
сабақтастығына ұласып,  өріс-
тейтін. 

Ыбырай Жақаевтың, Жазылбек 
Қуанышбаевтың жастарға айтқан 
өсиет-тағылымдары ғибратты 
өмірі – бүгінгі ұрпақтың да, ұл ты-
мыздың да асыл қазынасы.

Наурыз айында еңбектегі егіз-
дей қос қария мыздың  кіші сінің 
туғанына 125 жыл толады екен. 

Осыған орай  аталарымыз-
дың  асыл бейнесі, олармен кез-
десу, дидарласу мүмкіндігі болған 
бақытты сәттерді  еске алудың 
жөні келіп тұр.

...1979 жылдың көктемін-
де Жамбыл облысына іссапар 
жолында  облыс комсомол ко-
митетінің бірінші хатшысы бо-
лып, жаңа ғана партия қызметі-
не  өскен Сағынхан Әмреқұлов, 
оның орнына  облыс жастарының 
бірінші хатшысы болып сайланған 
Фариза Атшабарова үшеуміз ар-
найы Мойынқұм ауданына барып, 
«Айдарлы»  совхозының  атақты 
шопаны, екі мәрте Социалистік 
Еңбек Ері, республика Жоғарғы 
Кеңесінің депутаты Жазылбек 
 Қуанышбаев атамызға сәлем бе-
руді жоспарладық. 

Аудан  шекарасына жеткенде 
Мойынқұм аудандық партия ко-
митетінің бірінші хатшысы  Айтбай 
Назарбеков бастаған бір топ ау-
дан басшыларымен бірге Жазе-
кең атамыз да тұр. Іштей қысылып 
қалғаным да рас. Шүйіркелесіп, 
ескі таныс тарша жылы аманда-
сып, танысып жатырмыз. Аудан 
басшысы Айтбай ағамыз туралы 
ол кісінің облыста іскер,  беделді  
басшылардың бірі екендігінен де 
хабардармын. Айтекең бірден тіз-

гінді өз қолына алып, шалғай ау-
данға  келгеніме ықылас білдіріп, 
аудан басшыларын таныстырды. 
Алдымен, әрине, «міне, атаңыз – 
өзі алдыңыздан шығып тұр», – деп 
Жазылбек Қуанышбаев атамызға 
ілтипат көрсетті.

– Ойпыр-ай, ата, әдейі сіз-
ге сәлем берейін деп келіп ем. 
Үйде отырмадыңыз ба, алдымнан 
шыққаныңызға қысылып тұрмын, 
– дедім.

– «Алыстан алты жасар бала 
келсе, алпыстағы қарт сәлем бе-
рер»  демей ме қазақ, қош келдің,  
– деп ата құшағына алды. 

Қуантқаны – сексеннен асқан 
еңбеккер қарт қуатты екен. Сөзі 
жинақы, ойы сергек. Әңгімешіл. 
Тыңдай да біледі,  сөйлей де біледі. 
Толық денесі шымыр. Жүрісі ши-
рақ.

Сол күні аудан орталығын-
да, Көктерек ауылында бірнеше 
кездесулерде бірге болдық.  Көп 
адам жанкүйер болып жиналған 
аудан орталығының шағын ста-
дионында Жазылбек Қуанышбаев 
атындағы  арнайы жүлдеге қазақ 
күресінен облыс палуандары күш 
сынасып жатыр екен.  Жарыстың  
ашылуына Жазекең  ата тілегін 
айтып, батасын берді. Кейін осы 
жүлделі жарыс республика дәре-
жесінде өтетін дәстүрге айналды. 
Жазекеңнің отбасымен таныстық, 
дастархан басында ұзақ әңгіме-
лестік. Әнгімеге Айтбай ағамыз 
бастамашы болып, ресми де, бей-
ресми де, жан-жақты, қызғылықты 
әңгімелер айтылды. Мойынқұм 
даласының қыр-сыры, қасиетті қа-

зынасы тілге тиек болды.  Жазекең 
шаруа, совхоз тірлігі жайлы  әң-
гімеге  жүйрік болғанымен, өзі 
туралы  оншалықты ашыла қой-
майды. Ол жағын ел ағасы  Айтбай 
ағамыз толықтырып отырады 
екен. 

Ел арасында «Жазекең жалғыз-
дықты сүймейді» деген қанатты 
сөз бар, – деді Айтекең, – Неге дей-
сіз ғой? – Жазекең баққан саулық 
қой тегінде егіз туады,  Жазекеңде 
екі жұлдыз (Еңбек Ерінің «Алтын 
жұлдызы»), екі үй, егіз екі ұл – 
Қойшыбай, Тойшыбай бар, – деп, 
бәрімізді күлдірді. 

Шын мәнінде де солай. Бәрі де 
жарасып тұр. Жазылбек атамыз бір 
үй, бір әулеттің ғана емес, бүкіл ел-
дің ырыс-берекесі екенін сезініп, 
көзім жетті. Ол кісі отырған елі іші 
ерекше ықылас пен жақсылықтың, 
молшылықтың көрінісіндей. Өзі 
де жаратылысынан тілеуі телегей, 
шалқып жатқан дархан құбылыс 
екен. Ұшы-қиыры жоқ Мойынқұм 
даласының шежіресі дерсің. 
Әсіресе, екінші дүниежүзілік соғыс 
тұсындағы, соғыстан кейінгі еңбек 
майданы туралы әңгімелері ерек-
ше қызғылықты. Бала кезінен қой 
өсірумен шұғылданып, сол қажы-
мас еңбегінің нәтижесінде 1948 
және 1958 жылдары Социалистік 
Еңбек Ері атағын екі мәрте ием-
денген. Мұндай жоғары бағаға 
Қазақстаннан Кеңес заманын-
да осы атаққа үш рет ие болған 
 Дінмұхамед Ахметұлы Қонаев-
тан және Кеңес Одағының Баты-
ры, ұшқыш Талғат Бигелдиновтан 
басқа, әйгілі  колхоз басшылары 

Нұрмолда Алдабер генов, Николай 
Головацкий және осы естелікке 
арқау болып отырған екі  атамыз 
Ыбырай Жақаев пен Жазылбек 
Қуаныш баев қана еді. Олар ең-
бектің үлгісі, елдің көркі, мақта-
нышы болды.

Атамызбен дидарласып, елмен 
араласып жүріп, бір күн, бір түннің 
қалай өтіп кеткенін де аңғармай 
қалдық. Қимастықпен қоштасар 
сәт те келіп қалды. Күтпеген жер-
ден ата маған ықылас білдіріп, ал-
дыма әбзел сайманымен ерттел-
ген ақ боз атты көлденең тартып, 
«балам, саған сыйым» – деді. Сөз 
жоқ, дәстүр-салтты құрметтеймін. 
Әсіресе, Абыз атаның құрметіне 
алғысым шексіз екендігін айтып, 
аттың жағын, кекілін сипап,  тіз-
гінін ұстадым да: «Ата, рахмет! Қа-
былдады деп есептеңіз, бірақ осы 
атты Қойшыбай, Тойшыбай бауыр-
ларым мініп жүрсін. Сізден тәбәрік 
десеңіз – кешелі бері байқап жүр-
мін – маңдайыңыздың терін сүртіп 
жүрген қалтаңыздағы көк орама-
лыңызды беріңіз», – дедім Жазе-
кеңнің палуан денесін құшақтап. 
Атам қалтасындағы маңдайының 
тері сіңіп, умаждалған, молынан 
пішілген көк орамалын шығарып: 

–  Ал, онда қолыңды жай, бата 
берейін, – деді де ақ тілегін ағыл-
тып, соңында: «Қайратың қайтпа-
сын!  Қанатың талмасын!» – деп 
қайырды. 

Атаның тері сіңген көк орамал-
ды иіскеп, маңдайыма тигіздім де, 
қаттап, бүктеп қалтама салдым. 

Үйге келген соң осы әңгімені 
анама түгелдей баяндап, атаның 
көк орамалын көрсеттім. Ондай 
ырым, ұғымның қадірін жақ-
сы білетін анам  әңгімеме риза 
болып, әдетінше маңдайымнан 
иіскеп, «сол атаңның бағын, ба-
тасын, жасын берсін саған» – деп 
көк орамалды сандығының түбіне 
салып қойды да, «сексенге келген-
де өзінің қолына бер» деп келіні-
не тапсырды.

Жазылбек атаның сол көк ора-
малы біздің үйдің рухани қазына-
сындай әлі сақтаулы. 

Жазылбек атамыздың егіз ұлы 
Қойшыбай, Тойшыбайды сол кез-
дегі  Қара теңіз жағалауындағы 
Бүкілодақтық «Артек» пионер 
лагеріне жіберуді, олардың бо-
лашақ оқуына да қамқор болып 
жүруін мектеп жұмыстары бой-
ынша Қазақстан комсомолы Ор-
талық Комитетінің хатшысы Жібек 
Әмірхановаға табыстадым. Егіз 
ұл республика көлеміндегі басқа 
да жастар шараларына қатысып 
жүрді. Атаның егіз ұлының жоға-
ры оқу орнында оқуына  кезінде 
Дінмұхамед Ахметұлы тікелей 
қамқорлық жасағанына да куә 
болдым. 

Қуаныш СҰЛТАНОВ, 
қоғам қайраткері

ЕСТЕН КЕТПЕС 
БІР КЕЗДЕСУ

ХАБАРЛАНДЫРУ
Қызылорда облысы әкімдігінің 2019 жылдың 19 қыркүйектегі №56 қаулысымен бекітілген «Әлеуметтік 

маңызы бар тауарлардың бағасын тұрақтандыру тетіктерін жүзеге асыру» Қағидасының ІІ-ші параграфына 
сәйкес, «Байқоңыр (Байконур)» Әлеуметтік-кәсіпкерлік корпорациясы» акционерлік қоғамы өңірлік азық-
түлік тауарларының тұрақтандыру қоры бойынша мамандандырылған ұйымы ретінде, нарықтағы кәсіпкерлік 
субъектілерін тауық еті, сүзбе 5-9%, сары май 72,5%, айран 2,5% және тұз өнімдеріне займ рәсімдеуге шақы-
рады.

Займ талаптары бойынша жалпы ақпаратты www.spk-baikonur.kz ресми сайты және 8-(7242)-70-10-99 
(ішкі 134, 135) байланыс телефоны арқылы алуға болады.

Мекен-жайы: Қызылорда қаласы, Ғ.Мұратбаев көшесі, №4.

Мемлекет Басшысы халыққа Жолдауында «Халық үніне құлақ 
асатын мемлекет» тұжырымдамасы мемлекеттік органдар тара-
пынан барлық азаматтардың өтініштеріне жедел және тиімді әре-
кет етуге бағытталуы тиіс екенін атап өтті. Осы орайда, біздің не-
гізгі міндетіміз – азаматтардың нақты әлеуметтік проблемаларын 
шеше отырып, тұрғындармен тікелей әрі ашық диалог орнатып, 
кері байланысты арттыру болып табылады.

Облыс әкімдігінде өтініштермен жұмыс жасаудың жаңа фор-
матына көшу мақсатында Әкімшілік рәсімдік-процестік кодексі 
шеңберінде жоспар-кестесі бекітіліп, жұмыстар басталды.

Аталған жоспар-кесте бойынша мынадай шаралар атқарылды:
– 2020 жылдың шілде айынан фронт-офис өз жұмысын баста-

ды. Ол облыс әкімдігі ғимаратында тұрғындардың мәселелерін 
тыңдап, оларға заңды түсіндірме немесе шешу бағытында тиісті 
кеңестер беруге арналған. Айта кетейік, мұндай фронт-офистер 
барлық 7 аудан мен Қызылорда қаласы әкімдіктері жанынан 
ашылып, азаматтарға толық қызмет көрсетуде.

– Облыс әкімдігінің ғимаратында орналасқан 15 басқарма-
ның, сыртта орналасқан 10 басқарманың қызметкерлері фронт-о-
фиске қажеттілігіне қарай тартылады.

Облыстық басқарма басшылығы мен Қызылорда қаласы 
әкімі аппараты басшысының бұйрығымен жауапты бөлім басшы-
лары (орынбасары), қызметкерлерін фронт-офиске тарту тізімі 
бекітіліп, жасақталды. Сонымен бірге, құқық қорғау органдары 
басшылығымен, республикалық қоғамдық бірлестіктермен ынты-
мақтастық меморандумдары жасалып, жауапты қызметкерлер қа-
жет болған жағдайда шақырылып, жеке қабылдауға қатысу тәжіри-
бесі енгізілді.

– Азаматтардың өтініштерін қабылдау және өңдеудің жаңа 
форматы қалыптастырылды. Жергілікті атқарушы органдарда 
өтініштер типтік, стратегиялық, шағымдар болып тіркелетін бөлік-
тері енгізіліп, күнделікті есептік анықтамалар дайындалып бас-
шылыққа ұсынылуда.

– Азаматтардың өтініштерін жіктеу критерийлері бекітіліп, 
барлық жергілікті атқарушы органдарға жұмыс жасауға жолданды.

– облыс әкімдігінде «Қызылорда облысының ықтимал әлеу-
меттік шиеленіс ошақтары картасы» тоқсан сайын жасақталып, об-
лыс әкімі бекітеді. Оған қоса, бөлім «Өзекті мәселелер картасын» 
жасады. Өзекті мәселелер картасына сәйкес облыс әкімінің қаты-
суымен азаматтарды қабылдау жүргізіліп хаттамаланады. Хаттама 
бойынша жауапты мекеме басшысына тапсырмалар беріліп, оның 
орындалуы бақылауға алынған. 

– Қолданыстағы «Светофор» бағдарламасы арқылы өтініш-
тердің мерзіміне қарай мониторинг жасалып, ерекше бақылау 
жүргізіледі. Бұл бағдарлама электрондық автоматтандырылған 
басқару жүйесіне (БЭҚАЖ) енгізілген.

– ҚР Бас прокуратурасы Құқықтық статистика және арнайы 
есепке алу жөніндегі комитетінің облыс бойынша басқармасымен 
бірлесіп күнделікті салыстыру жұмыстары жүргізілуде, барлық 
жергілікті атқарушы органдарға сапасыз орындаған жауаптар үшін 
жауапкершілік қаралатыны туралы ескертпе хатпен жолданды. 

– 2020 жылдың тамыз айынан бастап барлық деңгейдегі 
әкімдіктердің ресми сайттарында онлайн қабылдау парақшасы 
ашылып, тұрғындармен кері байланыс орнатылды.

– Облыс әкімдігінің ресми сайтына «Өтініштерді қарауды 
бақылау бөлімі» бөлігіне қабылдауға жазылу және өтініштерді қа-
рауды реттейтін құқықтық актілер тізімі жаңарталып-жасақталып 
енгізілді. Азаматтардың қолжетімділігі қамтамасыз етілді.

Облыс әкімі мен оның орынбасарлары 42 рет (12-сі онлайн 
түрде) азаматтарды жеке қабылдады. Тұрақты түрде әр аптаның 
(бірыңғай) жұма күндері азаматтармен кездесу онлайн форматта 
өткізілді. Олардың мәселелерін зерттеп, жан-жақты қарап, жауап 
беру үшін жауапты мекеме басшыларына хаттамалық тапсырма-
лар берілді.

Есепті мерзімде облыс басшылығының қабылдауында 425 
азамат болса, оның ішінде облыс әкімінің қабылдауында болғаны 
– 177 (42%), облыс әкімі орынбасарларының қабылдауында болға-
ны – 248 (58%). Оның ішінде 120 (28,2%) азаматтың мәселелері оң 
шешіліп, 197 өтінішке (46,3%) түсіндірмелер берілсе, 108-і (25,4%) 
төменгі органдарға орындау үшін жолданды. 

Бекітілген кестеге сәйкес, облыс әкімдігінің басшылығы, бар-
лық аудандар мен Қызылорда қаласы әкімдерінің тұрғындар-
ды жеке қабылдаулары әр апта сайынғы бірыңғай жұма күндері 
тұрақты түрде өткізіліп келеді. Қабылдау құқық қорғау органдары-
ның өкілдері қатысуымен жүргізілуде. Сонымен бірге, аталған Ко-
декстің жаңа ережелерін түсіндіру жұмыстарын жүргізу бағытында  
2020 жылдың 2-4 желтоқсанында барлық жергілікті атқарушы 
органдардың басшылығы және жауапты қызметкерлерімен семи-
нар-оқулар өткізілді. Оқу-семинарының хаттамасымен аталған ко-
декстің жаңа ережелеріне назар аудару жөнінде тиісті ұсынымдар 
беріліп, іс-шаралар жоспарына сай жұмыстар атқару туралы көр-
некі материалдар жолданды.

Азаматтардың өтініштерін қарау бөлігінде Әкімшілік рәсім дік-
процестік кодексіне көшуде ақпараттық қолдаудың Медиа-жоспа-
ры бекітілді. Оған сай жұмыстар жүргізілетін болады.

Сонымен бірге «Е-Өтініш» АЖ-ын және «Нәтиже» орталықта-
рында енгізілу жұмыстары басталды. Нақты кезеңде облыста 
285 мемлекеттік, 64 квазимемлекеттік орган жүйеге қосылып, 
өтініштерді тіркеуді тесттен өткізуде.

М.АҚДАУЛЕТОВА,
облыс әкімі аппаратының өтініштерді 

қарау бөлімінің басшысы 

Тікелей әрі ашық диалог



БАС ДИРЕКТОР

SERGEK

СӘТІ ТҮСКЕН СҰХБАТ

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

– Жоба үш айға созылады 
екен. Бір тоқсанның еншісіне 
қандай жұмыс еніп отыр?

– Мақсат – Қазақстанмен 
түйісетін елдер шекарасының 
бергі бетіндегі ауыл-аймақтың 
әлеуметтік картасын жасау. 
Тұрғындардың тыныс-тіршілі-
гі, шаруашылық кәсібі, саяси 
көзқарасы, менталитеті, тілі, 
этникалық мәселелері, идео-
логия лық тұтастығы мен сәй-
кестігі, өзге де тақырыптар 
қаперге алынады. Оны шека-
раның арғы бетіндегі көрші 
мемлекеттер тұрғындарының 
жай-күйімен салыстырамыз. 
Осылайша биліктің назарына 
объективті картина ұсынғымыз 
келеді. Зерттеу жинағын шыға-
рып, танымдық фотокөрме 
ұйым дастыру ойда бар. Сәтті 
жүзеге асырылған жағдайда 
жоба нәтижесі құзырлы мем-
лекеттік органдар үшін көмек-
ші құрал болады деп есептей-
мін. 

– Экспедиция тобы анық
тағысы келген мәселелерді 
құзырлы орындар біледі емес 
пе?

– Өзіңіз білетіндей, Қа-
зақстан солтүстік пен батыста 
Ресеймен, шығыста – Қытай-
мен, оңтүстікте Өзбекстан, 
Қырғызстан және Түрікмен-
станмен түйіседі. Жер көлемі 
жөнінен тоғызыншы орында. 
Өзбекстаныңыз – Қарағанды, 
Германияңыз Ақтөбе облысы-
на сыйып кетеді. Ұлан-ғайыр 
жерде мәселе аз болмайтыны 
анық. Демек, мұны санаулы 
институт немесе орталықтың 
мойнына іліп қоюға болмайды. 
Жұмысты дұрыс жолға қойма-
са, ұлтаралық түсініспеушілік 
туындайды. Экономикалық, 
әлеуметтік, тұрмыстық түйткіл-
дер таусылмайды. Жер мәсе-
лесі – күнкөрістің қайнар көзі. 
Жобаға кіріскендегі ойымыз 
– іргемізді бекемдеу арқылы 
көршілерге үлгі көрсету. Сон-
да ешкім қазақтың кең-байтақ 
жеріне көз тікпейді. 

– Мына сөзіңіз ресейлік 
саясаткер Никоновтың «Қа
зақстанның территориясы – 
Ресейдің сыйы» деген санды
рағына жауап сияқты...

– Ескеретін нәрсе, ол Ре-
сейдің ресми билігінің пікірі 
емес. Самарқандты, Ташкентті 
немесе Орынборды «біздікі 
болған» деп кез келгеніміз 
айта аламыз. Қытайдың ауқым-
ды бөлігін Шыңғыс ханның ұр-
пағы билегенін мақтаныш ету 
қиын емес. Бірақ шекара жа-
йын тартысқа салудың, пікір-
таласқа айналдырудың қа-
жеті жоқ. «Тәуелсіздік бәрінен 
қымбат» атты мақаласында 
Президент екіжақты келісім-
дермен бекітіліп, халықаралық 
деңгейде танылған шекарамыз 
барын, енді оған ешкім даула-
са алмайтынын атап өтті. ХХІ 
ғасырда ұлттық саясатты жүр-
гізумен шектеліп, радикалда-
нуға немесе вакуумға түсуге 
тағы болмайды.

– Орыс саясаткерінің сан
дырағынан, Бораттың ма
зағынан кейін қазақ өре түре
гелді. Қалай ойлайсыз, бұдан 
қазақтың рухы оянды ма?

– Лев Толстойдан сұраса 
керек: «Орыс-жапон соғысы-
на қалай қарайсыз?» – деп. 
Сөйтсе, жазушы: «Адам – құн-
ды жаратылыс бола тұра, өз 
потенциалын соғысқа жұмса-
уы – трагедия», – деп жауап 
беріпті. Мысалы, қоңсы қонған 
қос үйдің егелері өздерін 
бір-бірінен үстем санаса, ын-
тымағына сызат түспей ме?! 
Ұлттан ұлттың артықшылығы 

– «біз одан күштіміз» де-
генінде емес, адами болмы-
сының кеңдігінде. Қазақтың 
рухы – философиясында, ауыз 
әдебиетінде, жыр-дастаны 
мен қанатты сөздерінде. Ен-
деше, Қазыбек би айтқандай, 
біз – ешкімге соқтықпай жай 
жатқан елміз. Ендігі жерде 
руха ниятымызға берік бол-
сақ екен. Әйтпесе, әлі жүз жыл 
футбол ойнасаң да Испанияға, 
Аргентина немесе Бразилия-
ға жете алмайсың. Америка, 
Жапония, Оңтүстік Корея мен 
Германия жасанды интеллект 
жүйелерін дамытудан алдына 
жан салмайды. Бұл – сол мем-
лекеттердің артықшылығы. 
Бізге велосипед ойлап табу-
дың керегі жоқ. Мәселен, «Бо-
ратыңыз» – сайқымазақ. «Оны 
өйтем-бүйтем» деу неге керек? 
Қоғамың жезөкше, жемқордан 
таза болса, үндемей қоя сал. 
Әйтпесе, біздің іс – «сезікті 
бұрын секіредінің» кері. Осы 
күні көптеген отандасымыз 
Оңтүстік Корея, Ресей, Түркия 
немесе Еуропа елдерінде жұ-
мыс істеп жүр. «Арқада қыс 
жайлы болса, арқар ауып несі 
бар?!» Кеткендерді жазғыра 
алмайсың, күнкөрістің қамы 
үшін. Ал оларды елде ұстап 
тұру үшін жағдайын жасау ке-
рек. Өзімізде өндірісті дамы-
ту керек. Міне, бас қатыратын 
басқа мәселе де жетеді бізде. 

– Шекаралық ауылдар Сыр 
бойында да бар. Өзіңіз сапар
латқан өңірде қандай жайт
тарды көзіңіз шалды?

– Иә. Өйткені Қызылорда 
облысы оңтүстік-батысында 
Қарақалпақстанмен, оңтүсті-
гінде Өзбекстанның Науаи 
облысымен шектеседі. Сыр-
дария өзені бізге Өзбекстан-
нан жалғасып жатыр. Облыста 
онымен байланысты көптеген 
мәселе бар. «Сыр – Алаштың 
анасы» дейді, неге? Өйткені, 
жау жан-жақтан қыспаққа 
алғанда осы дарияны жағалап, 
паналады және көшпелі қа-
зақ үшін жайлау да, қыстау да 
болды. Отырықшы-егіншілік 
мәдениетке ауысқан уақыт-
та күріш пен тары өндірісіне 
ден қойды. Алайда, содан бері 
арада ғасыр ға жуық уақыт өтсе 
де психологиялық-мораль-
дық тұрғыда отырықшылық 
санамызға әлі толық сіңген 
жоқ. Өзім шет елге жиі ба-
рам. Басқаны былай қойғанда, 
Өзбекстан, Әзербайжан, Түр-
киямен салыстырып, айыр-
машылықты аңғарам. Қайткен 
күнде де көшпелі өмір салтына 
оралмайтынымыз анық. «Көр-
ші көршіден үлгі алады, қауын 
қауыннан рең алады» деген 
бар. Сондықтан жан-жағымыз-
дағы мемлекеттерге қарап бой 
түзегеннің әбестігі жоқ. Егінді 
әртараптандыру,  бау-бақша 
шаруашылығын дамытуда үй-
ренеріміз көп. Ал бұл тіршілік-
тің бәрі Қызылорда облысы-
ның барлық ауданын кесіп 
өтетін өзенмен байланыс ты. 
Шындығында, атауының мағы-
насы да, тарихы да тереңнен 
тамыр тартқан Сырдария – 
Сыр жұртының ғана емес, Қа-
зақстан халқының берекесі, 
байлығы. Соның қадіріне жету-
дің қамында болуымыз керек.

– «Өзен жағалағанның 
өзегі талмас». Бірақ Сырда
рия соңғы кезде сыр бере 
бастағандай...

– Сырдарияның қазіргі хәлі 
маған жақсы таныс. Уақыт өт-
кен сайын су тапшылығы мәсе-
лесі күрделене түсуде. Сырдың 
бойы қаншама мемлекет сыйып 
кетерліктей болса да 500-600 
шақырым жерден Аралға суды 
жеткізе алмай отырмыз. Себебі 
егін алқабын суару тәсілі ескір-
ген. Каналдар бұрылып кетеді. 
Ол құмға сіңіп, қайтпайды. Сон-
дықтан, ауыл шаруашылығы, 
су ресурсы саласына жауапты 
құзырлы органдар, жергілік-
ті әкімдік және мамандар, 
кәсіпкерлер бірлесіп, кешенді, 
жүйелі іс-шаралар қабылдап, 
кезең-кезеңімен іске асыруды 
күшейту керек деп есептеймін. 
Әуелі су аз қажет ететін дақыл-
дарды егу, яғни егінді әртарап-
тандыру. Екіншіден, суды ысы-
рапсыз пайдаланудың тиімді 
технологиясы керек. Балық 
шаруашылығына мемлекеттік 
қолдау бола тұра су маржаны 
неге сауда айналымына жет-
пейді? Өйткені тоқпен ұрып 
балық аулау тыйылмай тұр. 
Біз барған ауылдардың халқы 
«браконьерлер Сырдарияда 
балық қалдырмады» деп отыр. 
Ал бұл – табиғат тағылықтан 
тозатынының бір ғана көрінісі. 

– Егінді суарудың ыңғайлы 
тәсілдерін диқандар білмей 
ме сонда? 

– Диқандар деп бөліп-жа-
рып айтуға болмайды, бұл 
жерде әңгіме кешенді шара-
лар, ауыл шаруашылығы сала-
сына жаңа технологияларды 
ендіру жөнінде болып отыр. 
Әлгінде бір ғасырдан бері оты-
рықшылық өмірге үйренісе 
алмай келе жатқанымызды 
айттым. Осылай жалғаса берсе, 
аяң жүріспен алға озбаймыз. 
Озық мемлекеттерде ауыл 
және су шаруашылықтарында 
жаңа технология қолданылады. 
Қоғамның барлық саласында 
жасанды интеллектке сұраныс 
жоғары. Сол себепті көптеген 
мамандық керек болмай қал-
ды. Мысалы, банкте адамның 
орнын робот пен бот басты. 
Бұл индустриялық революция 
кезінде жүн иіру станогы пайда 
болып, мыңдаған адамның жұ-
мыссыз қалғаны сияқты нәрсе 
емес. Нанотехнологияға жүгіну 
– тек экономиканың дамуы-
на сеп. Ал ол артса, халықтың 
тұрмысы жақсарады, яғни жа-
санды интеллекттің ерекшелігі 
– адамдар оны игеру арқылы 
ауыр жұмыс тан, бейнеттен 
құтылып, оңай шаруасын ши-
ратып, егінін егіп кете береді. 
Қарапайым мысал, диқанның 
жерін жыртып, дәнін сеуіп, 
өнімін жинап беретін техни-
касы жоқ. Бәрі қара жұмыс, 
асарлатып әрекет қылып жа-
тыр. Сондықтан тиімді басқару 
тәсілі ауыл шаруашылығына да 
ауадай қажет. 

– «Қазақстанда мемлекет
тік идеология жоқ» деген тір
кесті жауыр тақырып болса да 
қайталайын. Сіздіңше, оны кім 
және қалай жасайды?

– Идеология еңбектеген 
баладан еңкейген кәріге де-
йін жүрегіне сіңген, түсінігіне 

ыңғайлы әрі тарихтан тамыр 
тартқан болуы тиіс. Оны қол-
дан жасаудың қажеті жоқ. 
Бірақ, «қазақ боламыз», «өз 
ата тегімізді танытамыз» деп 
жастарды орта ғасырлық өмір 
салтына үгіттемеуіміз керек. 
Керісінше, өткен дәуірде жа-
сап кеткен ата-бабамыздың 
ғажайып кереметтерін таны-
ту арқылы бүгінгі буынның 
ой-өрісін кеңейтіп, жасанды 
интеллект деңгейіндегі озық 
жетістіктерге жетуіне саналы 
ой қалдырған абзал. Мысалы, 
АҚШ жастары осыдан 70-100 
жыл бұрынғы батыс ғалымда-
рының цифрлық технология-
ға қатысты айтып кеткен, 
сол уақыттағы адамдар үшін 
 қиял-ғажайып болғанымен, 
бүгінде шындыққа айналған 
болжамдарын жүзеге асыруды 
негізгі бағыт ретінде ұстанады. 
Осылайша, батыс өрке ниеті 
қиял-ғажайып болжамдар мен 
теорияларды қорықпай іс ке 
асырумен, сол идеяларды аяқ-
сыз қалдырмайтынды ғымен 
ерекшеленіп отыр. Ал, біз «қой 
үстіне бозторғай жұмыртқа-
лайтын заман келеді» деген 
болжамды іске асыруға, соны 
зерттеп-зерделеу ге мүлдем 
мән бермейміз... Шындығында 
Ұлттың ең басты құндылығы 
осы болжамды тео рияда тұр. 
Бұл біздің ұлттық идеология-
мыз болуы қажет. Сондықтан 
бізге барды пайдалана оты-
рып, ата-бабамыздың арма-
нындағы «қой үстіне бозторғай 
жұмыртқалаған заманды» жа-
қындатуға жұмылу керек.

– Коронавирус пандемия
сына байланысты былтыр бір
неше мерейтой онлайн фор
матта өтті. Бұл қаншалықты 
тиімді?

– Іс-шараларды виртуалды 
түрде өткізудің маңызы шама-
лы. Ас беруді онлайн форматта 
өткізе алмайтынымыз сияқты 
концерт те солай. Өйткені ха-
лық оны телеарнадан күнде 
көріп жүр. Менің ойымша, ең 
өтімді өнім – көркем фильм. 
Қаптаған іс-шараның орнына 
тарихи-танымдық дүние жа-
сауға ден қойған дұрыс болар 
еді. 

– Отандық киноны дамыту 
жайына Мемлекет басшысы 
да тоқталды. «Көп қаражат 
жұмсамай да жоғары деңгей
дегі өнер туындысын түсіруге 
болатынын қырғыз бауырла
рымыз «Құрманжан датқа» 
фильмі арқылы анық көрсет
ті», – деді Президент...

– Көркем фильм саяси жү-
йенің араласуынсыз түсірілгені 
дұрыс. Қаржылай қолдау бол-
са, шығармашылық энтузиазм 
өкілдерінің қолынан келетін 
іс. Бұл жерде Ресей, Қытай мен 
Түркиядан үлгі алатын тұстар 
бар. Осман патшасы Сүлеймен 
туралы бір ғана түрік телехи-
каясы туристердің Анадолыға 
ағылып келуіне әсер етті. Қан-
шама қазақ теледидарға тел-
міріп соны көреді. Президент-
тің сөзі жөн: «Көркем және 
деректі тарихи туындыларда 
мемлекеттілік және мемлекет-
шілдік идеясы әрдайым көрініс 
табуы қажет.

– Саяси жұмыстың басын
да жүргеніңізді білеміз. Сөз 
соңында биліктің ауыл әкім
дерін сайлау бастамасына 
көзқарасыңыз?

– Сайлауды құптаймын. 
Бұл бұрын эксперимент ретін-
де өтті. Біріншіден, бұл – ха-
лықтың дауыс беру құқығын 
жүзеге асыру. Екіншіден, қан-
шалықты рулық деңгейден 
шығып, мемлекеттік деңгей-
ге көтерілгенімізді анықтау ға 
көмектеседі. Біз билік пен бұқа-
раны көбіне бөліп-жарамыз. 
Бірақ билік – халықтың айна-
сы. Өйткені ондағы адамдар 
халықтың ортасынан шығады. 
Сайып келгенде, әкімдер сай-
лауы – биліктен әділдікті та-
лап етіп келе жатқан халықтың 
әділдігі де сыналатын сәт. 

– Уақыт бөлгеніңізге рах
мет!

Назерке САНИЯЗОВА, 
«Сыр бойы»

«Көрші көршіден үлгі алады»
«Іргесі бекем ел» жо

басы аясында Қазақстан
да экспедиция жұмысы 
басталды. Оның құрамында 
әлеуметтанушы, саясатта
нушы мамандар мен ерік
тілер бар. Жоба жетекшісі 
Ғалымжан Өтелбайұлымен 
Қызылордаға сапары 
кезінде жолықтық. Әңгіме 
кезінде экспедициядан өзге 
де жайттар сөз болды.

«Достық үйінде» ҚР 
Тұңғыш ПрезидентіЕл
басы Н.Ә.Назарбаевтың 
еңбек жолы арқылы тә
уелсіздік тарихын бейне
лейтін «Тәуелсіздікке 30 
жыл: Елбасы жолымен» 
атты көрме ашылды. Онда 
қазақ телевизиясында 
ширек ғасырға жуық тілші, 
комментатор, шолушы, 
диктор болып қызмет 
еткен Қазақстанның еңбек 
сіңірген қайраткері Ержан 
Уәйістің осыдан 3040 
жыл бұрын өзі түсірген 43 
сурет қойылған.

Еліміз әлемнің алпауыт 
елдерін мойындатып, барлық 
ұлт пен ұлыстың бейбітшілік 
ордасына айналып, толерант-
тылықтың ерекше үлгісін жа-
сай білді. Бүгінде өзінің даму 
жолы қалыптасқан, өзге де 
мемлекеттермен бәсекелесуге 
қабілетті іргелі елге айналды. 
Кезінде Қазақстан басшысы 
болған Дінмұхаммед Қонаев-
тың жеке тілшісі, Елбасының 
1984 жылы Қазақ ССР мини-
стрлер кеңесінің төрағасы, 
1989 жылы Қазақстан ком-
партиясының бірінші хатшы-
сы, 1991 жылы Тұңғыш Пре-
зиденті болып сайланғанда 
бірінші сұхбат алған ағамыз 
сол тарихи суреттердің ең 
таңдаулылары осы көрмеге 
қойылғанын айтады.

– Тілшілік тіршілікте көп 
жайттарға куә болып, ел та-
рихында мәңгі есте қала-
тын оқиғалардың ортасында 
жүрдік. Әсіресе, Елбасы са-
парларында қабылданған оң 
шешімдердің басы-қасында 
болып, оны мақаладан бөлек, 
суретпен де сөйлеттік. Қазір 
сол тарихи кездесулерден 
фотоальбом жинақтадым. Де-

ректі фильм түсіріп, келер 
ұрпаққа қазына ретінде қал-
дырдық. Ол кезде бір ғана те-
леарна – «Қазақстан» каналы 
бар еді. Телеарнаның түсірілім 
тобымен жеке фотоаппара-
тымды қоса алып жүретінмін, 
– дейді Ержан аға көрмені та-
ныстырып жатып.

Көрме үшін жасақталған 
бөлмеден ағамыздың өзі 
түсірген суреттерден да-
йындалған Елбасы туралы 
фотоальбом мен Стамбул қа-
ласында басылып шыққан 
«Нұрсұлтан Назарбаев» кіта-
бы да орын алыпты.

– Бұл альбомды жақын-
да Елбасының өзіне де сый-
ға тарттым. Тағы бір данасы 
Тұңғыш Президент атындағы 
музейде жәдігер ретінде 
сақтаулы. Бұл көрме – Тәуел-
сіздіктің 30 жылдығына ар-
найы сыйым, – дейді ардагер 
журналист.

Шағын көрмеде еліміздің 
тарихында өз орны бар тұл-
ғалар Нұртас Оңдасынов, 
Жұмабек Тәшенов, Байкен 
Әшімов және Елбасының се-
німді серіктерінің суреттері 
бар. Фотошежіреге тәуелсіз 

еліміздің тұңғыш премьер-ми-
нистрі Ұзақбай Қараманов, 
ұлт жанашырлары Өзбекәлі 
Жәнібеков, Исатай Әбдікәрі-
мов, Асанбай Асқаров, Кеңес 
Аухадиев, Шерхан Мұртаза, 
Шыңғыс Айт матов, Әбіш Кекіл-
баев, Олжас Сүлейменов, Мыр-
затай Жолдасбеков, Мұстақым 
Ықсанов, Асқар Құлыбаев, Ер-
кін Әуелбеков, Сағидолла Құ-
башов, Тәкей Есетов, Әбубәкір 
Тыныбаев, Сейілбек Шауха-
манов, академиктер Шахмар-
дан Есенов, Манаш Қозыбаев, 
Мұхтар Әлиев, Камал Орман-
таев, Мұрат Жұрынов, кеңес 
одағының батырлары Сағадат 
Нұрмағамбетов, Нағи Ілиясов, 
Тоқтар Әубәкіров, сол уақыт-
тары сыртқы істер министрі 
болған Қасым-Жомарт Тоқаев, 
т.б. тұлғалар енген.

– Сыр жұрты қай кез-
де де Елбасын құрмет тұта-
ды. Алаштың анасы атанған 
 қасиетті жерде қызмет жасап, 
Ұлт көшбасшысының сарабдал 
саясатын халыққа жеткізіп, 
насихаттап жүрмін, – дейді 
Ержан аға.

Биболат СӘТЖАН

Тәуелсіздік тарихынан 
сыр шерткен көрме

Қазақстан 
құрамасының 
үшінші жеңісі

Футзалдан Қазақстан құрамасының 
2022 жылғы Еуропа чемпионаты топтық 
іріктеу кезеңінде cырт алаңда Беларусьтен 
басым түсті.

Естеріңізге сала кетелік, қазақстандық фут-
залшылар бесінші топқа түсті. Қарсыластары – 
Венгрия, Беларусь және Израиль құрамалары. 

Қазақстандық құрама бүгінге дейін өз 
алаңында Венгриядан 5:0, Беларусьтен 5:2 
есебімен басым түсті. Ал 28 қаңтарға белгілен-
ген Израильмен сырт алаңдағы ойын сол елде-
гі коронавируске қарсы шараларға байланыс-
ты өткізілмей қалды. Енді қос құраманың екі 
ойы ны да елордада «Жекпе-Жек» стадионын-
да болады. Ол 9 және 11 сәуір күндеріне бел-
гіленген. Беларусьпен өткен кездесуде біздің 
құрама сапынан Дәурен Нұрғожин 6, Дәурен 
Тұрсағұлов 16, Тайнан 22-минуттарда мерген-
дік танытса, 23-минутта беларусьтік Антон Мат-
виенко бір голмен жауап қайырды. Содан кейін 
Дуглас Жуниор 28, Лео 32, Дәурен Тұрсағұлов 
36-минуттарда гол соғып кетті. 

Осылайша Қазақстан құрамасы қарсыла-
сын 6:1 есебімен тізе бүктірді. Енді Қазақстан 
құрамасы 6 сәуірде сырт алаңда Венгриямен 
кездеседі.

Қамшыбек рейтингте 
көрсеткішін 
жақсартты

Бүкіләлемдік бокс кеңесінің (WBC) 
барлық салмақ бойынша жаңартылған 
рейтингі жарияланды. Онда кәсіпқой 
бокста бақ сынап жүрген қазақстандық 
былғары қолғап шеберлерінің тұрақтаған 
орны белгілі болды.

Алғашқы ауыр салмақ бойынша қызыл-
ордалық Қамшыбек Қоңқабаев 29-орынға 
тұрақтады. Ол бұдан бұрын 37-орында тұрған 
болатын. Естеріңізге сала кетелік, 28 ақпанда 
кәсіпқой бокстан өткен жекпе-жекте Қамшы-
бек қатарынан үшінші мәрте жеңіске жетті. 
Бірінші орта салмақ дивизионында тағы бір 
жерлесіміз Тұрсынбай Құлахмет бір сатыға 
төмен түсіп, 28-орынды місе тұтты.

Тоғызқұмалақтан – 
көш басында

Тараз қаласында тоғызқұмалақтан 
ерлер арасында командалық түрде ел 
біріншілігі өтті. 

Дүбірлі додада қызылордалықтар жалпы-
командалық есепте бірінші орын алды. Сыр 
өңірінің намысын Бексұлтан Бостандықов, Ер-
мұхамед Әлайдар, Сәбит Шүленбаев, Асылбек 
Қаржаубаев, Жантөре Аманқос сынды жерлес-
теріміз қорғады. Олардың арасынан  С. Шүлен-
баев пен Ж. Аманқос спорт шебері нормативін 
орындады. 

Жарысқа 15 команда қатысты. Жалпыко-
мандалық есепте Павлодар облысы екінші, 
ақтөбеліктер үшінші орынға табан тіреді. 

«СБ» ақпарат

Газетіміздің келесі саны 13 наурыз, сенбі күні шығады.


